
Б‡ГIНГIНIЊ БАС ТАЌЫРЫБЫ

(Жалғасы 3-бетте)

5-бет

4-бет

Сот практикасын 
интеллектуалды 

талдау:
тез,  тиімді,  ыңғайлы

8-бет

Жасанды интеллект 
–  экономиканың 

қозғаушы күші

Соңғы қоңырау

СОТ IС ЌАРАДЫ

(Жалғасы 2-бетте)

«Жылқышы оқиғасында» да күмəнді пікір-
лер баршылық. Десек те осы іске байланысты 
қызу пікірталастың туындап, аудандық сот 
пен апелляциялық алқа шешіміндегі өзгерістің 
орын алуына кінəлі белгілі.  Ол – жоғарыдағы 
істі тергеген тергеуші мен айыптау актісін 
бекітіп сотқа жіберген прокурор екені даусыз.

Неге? 
«Жылқышы оқиғасындағы» кəсіпкер, құ-

зырлы орган, жылқышының əрекетін саралап 
көрейікші.

Біріншіден, кəсіпкердің жоғалған малын 
жылқышыдан өндіру мақсатында арыздануы 
заңды. Мал баққаны үшін ақы төледі ме, малы-
ның амандығын талап ету оның құқығы. Мұн-
да айлықтың көлемі маңызды емес! Жылқышы 
берілетін айлықтың көлемімен келіскен екен, 
айлығын тұрақты алып отырған екен, ендеше 
малды бағуға, күтуге МІНДЕТТІ!

Ал енді баққан малы ауырып өліп қалса, 
таудан, жардан құлап кетсе, төтенше жағдай-
да қырылып қалса əңгіме басқа. Ол үшін 
жылқышыны кінəлі деп сотқа беріп, табиғи 
апаттың шығынын малшыдан талап ету адам-
дыққа жат болар еді. Бұл оқиғада 40 бас мал-
дың жоғалуын иесі жылқышыдан көріп отыр. 
Біреу емес, бесеу емес, ҚЫРЫҚ! Мұндай малы 
жоғалса кім-кімнің де қол қусырып қарап 
отыр масы хақ!

Екіншіден, осы істі тергеген тергеуші де, 

тергеудің заңдылығын бекіткен прокурор да, 
істі қараған аудандық соттың судьясы да 40 
жылқыны ұрлаған Рахат көке Сəрсенов екені-
не сенген. Сот үкімінде дəйектелгендей 2019 
жылғы санақ актісімен Сəрсеновке 360 бас 
жылқы тапсырылған. Кейін жүргізілген санақ 
нəтижесінде 40 бас жылқының жетіспейтіні 
анықталған.

Бірінші сатыдағы сот осы мəн-жайлар мен 
іс бойынша жиналған дəлелдемелерді негіз-
ге алып, азаматтың əрекетін аса ірі мөлшер-
де сеніп тапсырылған бөтен мүлікті иемдену 
деп саралап, Қылмыстық кодекстің 189-бабы 
4-бөлігі 2) тармағымен 7 жылға бас бостан-
дығынан айыруға үкім еткен.

Сөз жоқ, ауыр жаза!
Ал енді апелляциялық алқа неге үкімді өз-

герткен?
Соттың жəбірленушіге жаны ашыған-

дықтан үкімді өзгертпегені  анық қой. Анық! 
Оның үстіне аудандық сот 7 жылға жаза тағай-
ындаған азаматты ақтап, бостандыққа шығару 
үшін мықты дəлел керек емес пе?!

Сөйтсек...
Апелляциялық алқа Сəрсеновті ешқандай 

да ақтамаған, əрі сот залынан дімкəс азаматқа 
жаны ашығандықтан, болмаса, алматылық 
мықты журналистер шулатып жатыр деген 
негізбен де босатпаған. 

Ақтөбелік жылқышы Рахат Сәрсеновке берілген жазаның әділетсіз 
екенін айтып шулап жатқан жұрт көп. Негізі сот процесіне қатыспай, 

сот үкімін оқымай болжаммен пікір айту құқықтық, зайырлы қоғамға жат 
тірлік. Мәселені бір жақты бағалаудың соңы екінші тараптың құқығының 
шектелуіне, мүддесінің тапталуына алып келеді. «Тисе терекке, тимесе 
бұтаққа» деген  ұстаныммен айтарын сүзгіден өткізіп алмай, ойындағысын 
ортаға тастай салатын азаматтардың залалы орасан.

Тауыњ шаѓылмасын, жас т‰лек!
¤мiр мемлекеттiк грант алумен µлшенбейдi

ДƏЛЕЛСIЗ ПIКIР АЙТУ 
Ќ¦ЌЫЌТЫЌ ЌОЃАМЃА ЖАТ 

Бүгін 2026–2027 оқу жылына арналған  мемлекеттік білім грантының нəтижесі жарияланады. Абитуриенті бар əр отбасының 
көңілі алаң. Мемлекеттің дамып көркеюіне, өзінің білімінің тереңдеп, көзқарас пайымының кеңеюіне үлес қосуға ниетті сан 
мыңдаған түлектің үміттерін үкілейтін жыл сайынғы осы алаңдаулы сəт санаулы уақыттардан кейін артта қалып, анық жүйрік 
алға шығады.

ЌАДАЃАЛАУ

«Рақымшылық туралы» заңның қолданысқа енгізілгеніне көп бола қой-
ған жоқ. Заң күшіне енген алғашқы күннен бастап барлық аумақтық 

бөлімшелерде жүйелі жұмыс ұйымдас тырылды. Ішкі істер министрлігі 
рақымшылыққа байланысты материалдардың уақытылы дайындалуын, 
олардың соттарға жолдануын және қабылданған сот шешімдерінің 
орындалуын бақылауда ұстап отыр. 

РАЌЫМШЫЛЫЌЌА БАЙЛАНЫСТЫ 
Т‡ПКIЛIКТI ШЕШIМДI ТЕК СОТ 

ЌАБЫЛДАЙДЫ

Бүгінгі таңда соттарға 10 мыңнан астам ұсы-
ныс жолданған. Оның ішінде 4400-ге жуығы 
қылмыстық-атқару жүйесі мекемелерінен, ал 
6900-ден астамын пробация қызметі дайындады. 
Бүгінге дейін соттар мыңнан астам материалды 
қарап шықты. Нəтижесінде қылмыстық-атқа-
ру жүйесі мекемелерінен 620 адам босатылып, 
əкімшілік қадағалауға алынды. Пробация қыз-
метінің есебінде тұрған 724 азамат та жазасын 

өтеуден босатылды. Сонымен қатар 730-дан 
астам сотталғанның жаза мерзімі қысқартылды.

Жалпы, қылмыстық рақымшылық авто-
матты түрде қолданылмайды. Əрбір сотталған 
бойынша материалдар жеке қаралып, түпкілікті 
шешімді тек сот қабылдайды.

Т.ИБАШЕВА,
«Заң газеті»



Бір жыл ішінде кассациялық соттар ұйымдас-
тырушылық тұрғыдан маңызды қалыптасу ке-
зеңінен өтті. Соттар жəне департамент ұжымы 
жасақталды, əкімшілік жұмыс үдерісі жолға қо-
йылды, барлық сот сатыларымен, мемлекеттік 
органдармен жəне сот процестеріне қатысушы-
лармен тиімді өзара іс-қимыл қамтамасыз етілді. 
Бүгінде жаңа институт Қазақстан Республика-
сының сот жүйесінде лайықты орын алып, өзіне 
жүктелген міндеттерді табысты атқарып отырға-
нын сеніммен айтуға болады.

Сонымен қатар, сот қызметін тек қаралған ма-
териалдардың санымен ғана бағалау мүмкін емес. 
Сот төрелігінің сапасы, азаматтардың сот жүйесі-
не деген сенім деңгейі жəне бұзылған құқықтар-
дың тиімді қорғалуы əрдайым басты өлшем болып 
қала береді. Дегенмен, статистикалық көрсет-
кіштер атқарылған жұмыстың ауқымын объек-
тивті түрде бағалауға мүмкіндік береді.

Қызметтің алғашқы жылы ішінде кассациялық 
соттарға 99 817 кіріс құжаты түсті. Оның ішінде: 
азаматтық істер бойынша – 12 599 кассациялық 
шағым; қылмыстық істер бойынша – 7 699 касса-
циялық шағым; əкімшілік құқық бұзушылық ту-
ралы істер бойынша – 2 640 кассациялық шағым; 
Əкімшілік рəсімдік-процестік кодекс тəртібімен 
қаралатын əкімшілік істер бойынша – 5 235 касса-
циялық шағым. Осы кезеңде 71 760 шығыс құжа-
ты дайындалып, жолданды.

Бұл көрсеткіш кассациялық соттар аппарат-
тарының ауқымды жұмысын ғана емес, сонымен 
қатар жаңа кассациялық сатыға деген жоғары 

сұранысты да айқын көрсетеді. Əрбір келіп түскен 
шағым – объективті əрі бейтарап сот бағасын 
күтетін заңды тұлғаның, азаматтың өтініші. Əр-
бір процессуалдық құжаттың артында нақты 
адамдардың тағдыры, олардың құқығы мен заңды 
мүддесін қорғау жəне əділдікті қалпына келтіру 
мəселесі тұр.

Өтініштердің ең көп бөлігін азаматтық істер 
бойынша кассациялық шағымдар құрады. Бұл 
азаматтық сот ісін жүргізудің əлеуметтік маңыз-
дылығының жоғары екенін жəне азаматтардың 
сот актілерін кассациялық тəртіппен қайта қа-
рауға заңмен берілген құқықты белсенді пайда-
ланып отырғанын көрсетеді. Қылмыстық жəне 
əкімшілік істер бойынша түскен шағымдардың 
едəуір саны да кассациялық тетіктің заңдылықты 
қамтамасыз етудің тиімді кепілдігі ретінде сұра-
нысқа ие екенін дəлелдейді.

Қызметтің алғашқы жылы кассациялық сот-
тардың жұмысын ұйымдастырудың бірыңғай 
тəсілдерін қалыптастыру кезеңіне айналды. Бұл 
ретте сот əкімшілігін жетілдіруге, құжаттамалық 
қамтамасыз ету сапасын арттыруға, ішкі процес-
терді цифрландыруға жəне өтініштердің уақы-
тылы қаралуын қамтамасыз етуге ерекше назар 
аударылды. 

Сот жүйесін жетілдіруге бағытталған дəйекті 
мемлекеттік саясаттың маңызды құрамдас бөлігі 
– дербес кассациялық соттарды құру екенін ерек-
ше атап өткен жөн. Соңғы жылдары Қазақстан 
Респуб ликасында заң үстемдігін нығайтуға, мем-
лекеттік институттардың тиімділігін арттыруға 

жəне адам құқықтарын қорғау кепілдіктерін кү-
шейтуге бағытталған ауқымды реформалар жүзе-
ге асырылуда.

Осы тұрғыдан алғанда, Кассациялық сот-
тардың қызметі Əділетті Қазақстанды құрудың 
жалпы стратегиясымен толық үндеседі. Оларды 
құру сот актілерін кассациялық тəртіппен қай-
та қарау тетігін жетілдіруге, Жоғарғы Сот пен 
кассациялық саты арасындағы өкілеттіктерді 
нақты ажыратуға мүмкіндік берді. Мұндай тəсіл 
бірыңғай сот практикасын қалыптастыруға 
ықпал етеді.

Бүгінде Кассациялық соттар заманауи сот 
жүйесінің маңызды құрамдас бөлігіне айналға-
нын сеніммен айтуға болады. Қызметтің алғашқы 
жылында жаңа институттың тұрақты жұмысын 
қамтамасыз етіп қана қоймай, оның одан əрі да-
муына берік негіз қаланды. Ұйымдастырушылық 
қалыптасу кезеңі сəтті аяқталды, соттар, олардың 
аппараттары жəне сот процесіне қатысушылар 
арасындағы өзара іс-қимылдың тиімді тетіктері 
қалыптастырылды.

Сонымен бірге, қол жеткізілген нəтижелермен 
шектелуге болмайды. Сот жүйесі уақыт талабы-
на жəне қоғамның сұранысына сай үнемі дамып 
отырады. Алдағы кезеңдегі басым бағыттардың 
қатарында сот əкімшілігін одан əрі жетілдіру, 
заманауи цифрлық технологияларды енгізу, элек-
трондық құжат айналымын дамыту, соттардың 
қызметін ұйымдастырушылық тұрғыдан қамтама-
сыз ету жəне бірыңғай сот практикасын одан əрі 
қалыптастыру міндеттері сақталады.

Яѓни, сот алќасында 40 бас жылќыны Сəрсеновтiњ жоѓалт-
ќаны, ±рлаѓаны дəлелiн таппаѓан. Тек бiр куəгер ѓана  сот 
отырысында сотталѓан адамнан бiр жылќыны 500 мыњ тењ-
геге сатып алып, аќшаны ќолма-ќол бергенiн кµрсеткен. Куəгер 
жылќыны сатып алѓан, бiраќ аќша жылќы иесiнiњ ќалтасына 
емес, жылќышы кµкемiздiњ ќалтасына т‰скен. Куəгер солай 
дейдi. Ал əр куəгер сотта тек шындыќты, шындыќтан басќа 
ештењенi айтпауѓа ант беретiнiн бiлесiздер.

ДЕРЕК ПЕН ДƏЙЕК

Жања кассациялыќ сотќа 
с±раныс жоѓары

СОТ IС ЌАРАДЫ

ДƏЛЕЛСIЗ ПIКIР АЙТУ 
Ќ¦ЌЫЌТЫЌ ЌОЃАМЃА ЖАТ 

Дербес кассациялық соттардың қызметін бастағанына 
бір жыл толды. Бұл оқиға отандық сот жүйесінің дамуын-

дағы маңызды белес, әрі сот төрелігін жетілдіруге бағытталған 
реформалардың маңызды кезеңдерінің бірі екені мәлім. Жаңа 
кассациялық сатының негізгі міндеті заңдылықтың сақталуын 
қамтамасыз ету, заңнаманың біркелкі қолданылуын қалыптас-
тыру және сот қателіктерін уақытылы түзету болды.

(Соңы. Басы 1-бетте)

Тек іс апелляциялық тəртіппен 
қаралған кезде сот алқасы дəлел-
демелерді қайта зерттеп, оларға 
қылмыстық-процестік заң талапта-
рына сəйкес жаңаша баға берген.

Яғни, сот алқасында 40 бас 
жылқыны Сəрсеновтің жоғалтқан, 

ұрлағаны дəлелін таппаған. Тек 
бір куəгер ғана  сот отырысын-
да сотталған адамнан бір жылқы-
ны 500 мың теңгеге сатып алып, 
ақшаны қолма-қол бергенін көр-
сеткен. Куəгер жылқыны сатып 
алған, бірақ ақша жылқы иесінің 
қалтасына емес, жылқышы кө-
кеміздің қалтасына түскен. Куəгер 
солай дейді. Ал əр куəгер сотта 
тек шындықты, шындықтан басқа 
ештеңені айтпауға ант беретінін 
білесіздер.

Содан келіп апелляциядағы 
үш судья ақылдасып, бір жылқы-
ны жымқыру фактісі дəлелденді, 
ал қалған 39 жылқыны жымқыру 
фактісі дəлелденбеді деген тұжы-
рымға келген. Осы уəжға тоқтаған 
қазылар сотталған адамның əре-
кеті алғашқыдағыдай Қылмыстық 
кодекстің 189-бабы 4-бөлігі 2) 
тармағымен емес, осы кодекстің 
189-бабы 1-бөлігіне сай саралануы 
керек деген тоқтамға келген. 

С ə й к е с і н ш е  С ə р с е н о в к е 
алғашқы 7 жылдық жазаның ор-

нына 6 ай бас бостандығын шек-
теу жазасы тағайындалған. Яғни, 
жылқышы ақталды деген сөз бе-
кер, жалған! 

Қайта əбүйір болып бұл кісі 
жаңа Конституцияның шапағатын 
көріп отыр. Осы жаңа Конститу-
цияға байланысты қабылданған 
«Рақымшылық туралы» заңына 

орай Сəрсенов тің жазасы 3 айға 
дейін қысқартылып, қамауда 
болған уақыты заңда белгіленген 
тəртіппен жаза мерзіміне есептел-
ген. Сөйтіп тағайындалған жаза 
өтелген деп танылып, жылқышы 
сот залынан босатылған.

Сонымен қатар жəбірленушінің 
пайдасына өндірілген алғашқы 
30 млн теңге материалдық залал 
шегеріліп, 600 мың теңгеге дейін 
төмендетілгенін де айта кетуіміз 
керек.

Жарайды, өмір бойы малдың 

соңында жүрген азаматтың бос-
тандыққа шыққаны жақсы. Бек 
қуа ныштымыз! Оған көмек қолын 
созып, қаржысы мен малын атап 
жатқан жандарға да Алланың нұры 
жаусын!

Тек мұндай көңілге селкеу са-
латын жағдайлар орын алмас үшін 
тергеу мықты болуы керек. Кез 

келген сотталушының кінəсі куə-
герлер сөзімен, бейнежазба, дерек-
термен шегеленуі тиіс. Ал бұл істе 
«өкінішке орай...»

Меніңше, осы шулы істен кейін 
Ақтөбенің Полиция департаменті 
де бір əу деп, анықтау, тергеуде 
кеткен қателіктің себеп-салдарын 
түсіндіруге міндетті. Сонда бірқа-
тар күмəннің беті ашылып, шын-
дыққа жақындарымыз талассыз.

Айнұр СЕМБАЕВА,
«Заң газеті»

Ќ¦РЫЛТАЙ

2026 жылғы 23 тамызда Қазақстан Республикасы 
Құрылтайының депутаттарын сайлау өтеді.

Әрбір азамат өзі туралы сайлаушылар тізімдеріндегі 
деректерді оның тұрғылықты жері бойынша құрылған 
сайлау учаскелерінің үй-жайларында дауыс беретін 
күнге он бес күн қалғанда немесе 2026 жылғы 7 тамыз-
дан бастап тексере алады. 

Әскери бөлімдерде, шалғай және қатынасу қиын ау-
дандарда, демалыс үйлерінде, санаторийлік-курорттық 
ұйымдарда, үздіксіз жұмыс істейтін өндірісі бар ұйымдар-
да, жұмысты ва�талық әдіспен ұйымдастыру орындарын-
да, қоғамнан уақытша оқшаулауды қамтамасыз ететін 
арнаулы мекемелерде, Қазақстан Республикасының 
шет мемлекеттердегі өкілдіктерінің жанынан құрылған 
сайлау учаскелерінде сайлаушылар тізімдермен да-
уыс беру күніне бес күн қалғанда немесе 2026 жылғы 
17 тамыздан бастап таныса алады.

Тiзiмге енгiзiлмеген, дұрыс енгiзiлмеген немесе 
тiзiмнен шығарып тасталған, сондай-ақ дәлсіздік жi-
берiлген жағдайда азамат сайлау комиссиясына сайла-
ушылар тізімдеріндегі деректерді түзету қажеттігі тура-
лы шағымдануға құқылы. 

Түзетуді немесе тізімге енгізуді сайлау комиссиясы 
дереу жүргізеді. Сайлау комиссиясы өтініш мақұлдан-
баған жағдайда азаматқа оның өтінішінің мақұлдан-
бағаны туралы уәжді шешiмнiң көшiрмесiн дереу бередi. 
Шешiм бойынша сайлау комиссиясы орналасқан жер-
дегі сотқа шағым жасалуы мүмкін, сот шағымды келіп 
түскен күні қарайды.

Қазақстан Республикасының 
Орталық сайлау комиссиясы

Сайлаушылар тізімдерінде өзіңізді 
қалай тексеруге болады?

Тілеуқабыл МОЛДАХАНОВ,
Қазақстан Республикасы Сот əкімшілігі 

Кассациялық соттар департаменті 
басшысының орынбасары

болжам жасау, мектептерде кəсіптік 
бағдар беру жүйесін күшейту, универ-
ситеттердің жауапкершілігін арттыру, 
жұмыс берушілерді білім бағдарлама-
ларын əзірлеуге кеңінен тарту, ғылым 
мен өндірістің байланысын нығайту, 
жұмысшы мамандықтарының беделін 
арттыру қажет. Сонымен қатар, əрбір 
жоғары оқу орны өзінің түлектерінің 
тағдырына жауапкершілікпен қарауы 
тиіс. Университеттің табысы диплом 
саны емес, мамандығы бойынша ең-
бек етіп жүрген түлектерінің үлесімен 
бағаланатын уақыт келді.

Бүгінде мемлекет жоғары білімге 
мол қаржы бөліп отыр. Бұл – жастарға 
жасалған қамқорлық қана емес, елдің 
ертеңіне бағытталған стратегиялық 
шешім. Ендігі мақсат – осы инвестици-
яның толық қайтарымын қамтамасыз 
ету.

тұрақты бағалайтын тиімді жүйе əлі 
де жетілдіруді қажет етеді. Алдағы 
жылдары елімізде жасанды интеллект 
жəне бағдарламалау,  киберқауіпсіздік, 
энергетика жəне атом саласы, су ресур-
старын басқару, агро өнеркəсіп, логи-
стика саласына мамандар қажет. Бұл 
бағыттардың барлығы елдің тұрақты 
дамуына тікелей ықпал етеді. 

Қазақстанның білім беру саясаты 
жаңа кезеңге қадам басты. Ендігі мін-
дет – гранттардың санын көбейту ғана 
емес, олардың тиімділігін арттыру. Бұл 
үшін еңбек нарығына ұзақ мерзімді 

Қарап отырсақ өзіміз үлгі тұтатын  
дамыған мемлекеттердің барлығы білім 
беру жүйесін еңбек нарығымен тығыз 
байланыстырған. Олар үшін универси-
тет диплом беретін мекеме ғана емес, 
экономиканы дамытатын кадрлар ор-
талығы. Мəселен, Германия дуальды 
білім беру жүйесін қалыптастырып-
ты. Бұл елде студент оқу барысында 
аптаның бірнеше күнін кəсіпорында 
өткізіп, нақты өндірісте жұмыс істей-
ді. Соның арқасында оқуын аяқтаған 
жас маманның теориялық білімі ғана 
емес, тəжірибесі де қалыптасады. Сон-
дықтан жұмыс берушіге қосымша 
уақыт жұмсаудың қажеті болмайды.  
Финляндияда кəсіптік бағдар беру мек-
тептен басталады. Баланың қабілеті 
мен қызығушылығы бірнеше жыл бойы 
зерттеліп, оған болашақ мамандығын 
саналы таңдауға мүмкіндік беріледі. 
Бұл жастардың мамандығын ауыстыру 
көрсеткішін төмендетуге ықпал етеді.
Сингапур кадр даярлауды ұлттық эко-
номикалық стратегиямен ұштастырған. 
Мемлекет қай салаға инвестиция са-
лынса, сол салаға қажетті мамандарды 
алдын ала даярлайды. Университет-
тер жұмыс берушілермен бірге білім 
бағдарламаларын əзірлейді. Оңтүстік 
Корея инженерлік білімге ерекше көңіл 
бөліп, ғылым мен өндірісті біріктір-
ген екен. Нəтижесінде əлемдік нарықта 
бəсекеге қабілетті технологиялық ком-
паниялар қалыптасты. Бұл тəжірибе-
лердің барлығы  білім беру жүйесі ең-
бек нарығынан бір қадам алда жүруі 
тиістігін көрсетеді.

Сарапшылардың пікірінше, жоға-
ры оқу орындарының барлығы бірдей 
еңбек нарығымен тығыз байланыс ор-
ната алған жоқ. Сонымен қатар, кей-
бір білім бағдарламалары өндірістегі 
технологиялардың даму қарқынына 
ілесе алмай келеді. Үшіншіден, жұ-
мыс берушілердің университеттер-
мен серіктестігі жеткілікті деңгейде 
емес.Төртіншіден, түлектердің маман-
дығы бойынша жұмысқа орналасуын 

бірі еңбек нарығының талабына бейім-
деле алмайды. Бұл – тек университеттің 
ғана емес, мектептегі кəсіптік бағдар 
жұмысының, жұмыс берушілермен 
байланыстың жəне жалпы кадр даярлау 
жүйесінің ортақ мəселесі.

Қазақстан соңғы жылдары жаңа 
өндірістерді іске қосып, цифрлық 
экономиканы дамытып, күрделі ин-
фрақұрылымдық жобаларды жүзеге 
асырып келеді. Осындай жобаларда 
мұнай-газ, тау-кен өндірісі, жоғары 
технологиялық өндірістер, цифрлық 
технологиялар, ғылыми зерттеулер 
мен күрделі медициналық бағыттар 
бойынша шетелдік мамандардың 
тəжірибесі пайдаланылып жүр. Бұл 
– жаһандану жағдайындағы қалып-
ты құбылыс. Əлемнің көптеген елдері 
халықаралық тəжірибеге сүйенеді. 
Бірақ осы жағдай мемлекет жыл сай-
ын мыңдаған инженерді, ІТ маманын, 
дəрігерді, ғалымды даярлап отырған 
кезде, неге кейбір стратегиялық сала-
ларда əлі де сырттан маман тартуға 
мəжбүрміз деген сұрақты алдыңа тар-
тады. Жауабын іздесек, кейде мəсе-
ленің тəжірибеде, кейде білім сапа-
сында, кейде өндіріс пен университет 
арасындағы байланыс тың əлсіздігінде 
жатқанын бағамдаймыз. Бұл бізге тек 
грант санын көбейтіп қана қоймай, 
оның  қайтарымын арттыру бағытында 
жұмыс жүргізу қажеттігін ұқтырады.

Шыны керек, көптеген талап-
кер мамандықты өз қабілеті мен қы-
зығушылығына емес, ҰБТ нəтижесі-
не немесе грант көп бөлінген бағытқа 
қарап таңдайды. Кей жағдайда ата- 
ананың таңдауы баланың қалауынан 
басым түседі. Мұндай жағдайда төрт 
жылдан кейін қолында диплом болға-
нымен, жүрегі қаламаған мамандықтың 
иесі пайда болады. Сондықтан кəсіптік 
бағдар беру мектеп қабырғасынан 
басталып, оқушының қабілетін, қы-
зығушылығын жəне еңбек нарығының 
сұранысын ұштастыруға бағытталуы 
қажет екені айқын көрініп тұр. 

(Соңы. Басы 1-бетте)

Мемлекет жыл сайын жоғары 
білімге қомақты қаржы бөліп келеді. 
Бұл – жастарға жасалған əлеуметтік 
қолдау ғана емес, Қазақстанның ада-
ми капиталына салынған стратегия-
лық инвестиция. Сондықтан гранттың 
тиімділігі оны қанша талапкер алға-
нымен емес, сол түлектердің қаншасы 
кəсіби маман болып қалыптасып, өз са-
ласында еңбек еткенімен өлшенуі тиіс.

Шыны керек, қоғамда грант көбіне 
«тегін оқу мүмкіндігі» ретінде қабыл-
данады. Алайда мемлекет үшін грант-
тың мəні əлдеқайда терең. Егер жас 
маман өз кəсібінің шебері атанып, жаңа 
өндіріс ашса, ғылыми жаңалық енгізсе, 
ауыл мектебінде сапалы білім берсе 
немесе заманауи медицинаны дамыт-
са – мемлекет салған инвестицияның 
ақталғаны. Ал диплом сөреде қалып, 
түлек өзге салаға кетсе немесе алған 
мамандығына сұраныс болмаса, бұл 
тек жеке адамның емес, мемлекеттік 
саясаттың да ойланатын мəселесіне ай-
налады.

2026–2027 оқу жылына жоғары 
білім беруге 89 мыңнан астам мемле-
кеттік грант бөлініпті. Оның басым 
бөлігі бакалавриатқа арналса, қалғаны 
магистратура мен докторантураға қа-
растырылған. Мемлекет гранттарды 
бөлуде инженерлік бағыттарға, ақпа-
раттық технологияларға, педагогикаға, 
жаратылыстану ғылымдарына, өңдеу 
өнеркəсібіне жəне басқа да экономи-
ка үшін маңызды салаларға басымдық 
беріп отыр. Бұл – еңбек нарығының бү-
гінгі жəне ертеңгі қажеттілігін ескерген 
дұрыс шешім.  

Елімізде жыл сайын ондаған мың 
түлек мемлекеттік грант иегері атана-
ды. Бұл – білімге қолжетімділікті арт-
тырудағы үлкен жетістік. Алайда осы 
түлектердің қаншасы өз мамандығы 
бойынша еңбек етеді? Өкінішке қарай, 
жоғары оқу орнын тəмамдаған жастар-
дың бір бөлігі басқа салаға кетеді. Кей-

«Өнеркəсіп саласы қарқынды 
түрде жұмыс істеп тұрған уақытта 
халық саны 60 мыңға дейін жет-
кен. Қаланың экономикалық əле-
уметтік дамуы халық саны мен 

жұмыс орындарының санына ті-
келей əсер етеді. Тұрғындардың 
басым бөлігін тұрақты жұмыспен 
қамту үшін ірі кəсіпорындарды 
ұлғайту қажет. Өндіріс ошақтары 
мен өндіріс көлемі үлкейген сай-
ын, инфрақұрылым жүргізу мүм-
кіндіктері көбейеді. Бүгінгі таңда 
мұнда «Еврохим», «Қазфосфат» 
«Жарас» мұнай өңдеу зауыты, 
«Асыл тұз» соляная компания», 
«Тараз көлік жолы» асфальт өн-

діру зауыты сияқты 5 ірі өңдеу 
өнеркəсібі жұмыс істеп тұр.  Бес 
айда  өнеркəсіп өнімдерінің құны  
65,2 млрд теңгені құрап, былтыр 
сəйкес кезеңмен салыстырғанда 

14,1 млрд теңгеге артты. Ал  өн-
дірілген өнім көлемі – 51,1 млрд. 
теңгені құрады. Негізгі капиталға 
салынған инвестиция көлемі 94,3 
млрд теңгені құрап отыр»,  – дейді 
Жаңатас қаласының əкімі Ілияс 
Домалақов.

Ілияс  Əлімбайұлының айтуын-
ша, өнеркəсіп орындарының артуы 
арқасында бюджетке түсетін са-
лық түсімдері де ұлғаюда. 5 айдағы  
бюджет кірісі 225,6 млн теңгені 

құрады. Оның 203 992,0 мың тең-
гесі салықтық, 21 653,5 мың теңгесі 
салықтық емес түсімдер. Кəсіпкер-
лік саласында 1168 шағын жəне 
орта кəсіпкерлік субъектілері жұ-
мыс істеп тұр. Олардың саны  өткен 
жылмен салыстырғанда 35 бірлікке 
артты. Бұл кəсіпкерлік субъектілері 
2984 азаматты жұмыспен қамтып 
отыр. Жеке кəсіптерін бастауға 5 
адам «Ауыл аманаты» бағдарлама-
сы аясында 29,3 млн теңге көлемін-
де несие алды.

Жыл басынан бері  тұрғындар-
ды əлеуметтік қолдау бойынша  
162 отбасына атаулы əлеуметтік 
көмек тағайындалып, 33 отбасыға 
619,2 мың теңгенің тұрғын үй жəр-
демақысы төленген. Қазір  қала-
дағы тұрғын үй кезегінде 1 965, 
ал жер кезегінде  1809 адам тұр. 
Тұрғындарды баспанамен қамта-
масыз ету мақсатында биыл 2,2 
млрд теңгеге үш үй сатып алы-
нып, тізімде тұрған тұрғындарға 
берілді. Оған қоса 1,9 млрд теңгеге 
80 пəтерлі 2 көп қабатты тұрғын 
үйдің құрылысына арналған жоба 
əзірленді. 

Ұзындығы 61,2 км болатын 76 
көшенің 42-сі (61,6%) толық ас-
фальтталған. Қалған 34 көшені газ 
құбырлары толық жүргізілген соң 
орта жөндеуден өткізу жоспарла-
нуда. 68 көшеге (92%) көше жа-
рықтары орнатылған. 2026 жылға 
8 көшеге көше жарықтарын орна-
ту жоспарлануда. Ол жүзеге асқан 
жағдайда жарықпен қамтылған кө-
шелердың үлесі 100 пайызға же-
теді. Сондай-ақ  бұрынғы саяжай-
ларды қоспағанда 106 көпқабатты 
жəне 1676 жеке сектордағы тұрғын 
үйлерге ауыз су жəне кəріз жүйе-
лері тартылған. 

Е.КЕБЕКБАЙ, 
«Заң газеті»

АЙМАЌ ПƏРМЕН

ЖАЊАТАС ЌАЙТА 
ЖАНДАНЫП КЕЛЕДI

Тергеу анықтағандай, аталған адам қыл-
мыстық топтың мүшесі бола отырып, Ал-
маты облысы аумағында аса ірі көлемде 
есірткі өндірісін ұйымдастырған. Кейіннен 
дайындалған психотроптық заттар тектес-
тері осы облыс пен Алматы қаласының 
аумағында жасырын түрде таратылған.

Тергеп-тексеру барысында қылмыстық 
топтан 10 келіге жуық психотроптық заттар 
(мефедрон) алынды.

Қылмыстық əрекет  нəтижесінде 
алынған заңсыз кірісті қаскүнемдер 1,8 
млрд теңгеден астам сомада əртүр-
лі қаржылық операциялар, оның ішінде 
криптоалмастырғыштарды пайдалана оты-
рып, жəне қосымша 600 миллион теңге-
ден астам сомаға жылжымайтын мүлікті, 
бизнес объектілерін жəне көлік құралда-
рын сатып алу арқылы заңдастырған. Бұл 

активтерге мемлекет пайдасына аудару 
мақсатында тыйым салынды.

Қазіргі уақытта қылмыстық топ мүше-
лерінің бір бөлігі сотқа беріліп, олар бо-
йынша сот талқылауы жүргізілуде, ал оның 
кейбір мүшелері, оның ішінде күдікті қыл-
мыстық қудалау органдарынан жалтарып, 
халықаралық іздестіру жарияланған.

Ағымдағы жылдың қаңтарында ол Гру-
зия аумағында ұсталып, Бас прокуратура-
ның сұрауы бойынша Қазақстанға берілді. 
Қазіргі таңда тұлға тергеу изоляторына қа-
малды. Қылмыстарды жасағаны үшін оның 
мүлкі тəркіленіп, 20 жылға дейінгі мерзімге 
бас бостандығынан айыру түріндегі жаза 
көзделген.

Бас прокуратураның 
баспасөз қызметі

Рашид КЕМЕЛБЕК, Қазақстандағы қоғамдық даму 
инс титутының сарапшысы: 

«Басты маќсат — жастарды 
ќабiлетiне сəйкес мамандыќќа 

д±рыс баѓдарлау»
Баласының грантқа түсуі – кез келген ата-ана үшін үлкен жетістік.Алай-

да бұл жерде ең маңызды мəселе – баланың сол мамандыққа шын мəнінде 
бейімі мен қызығушылығының бар-жоғын анықтау. Грантқа түсу – мақсат-
тың өзі емес. Ең бастысы жастардың таңдаған бағытына икемі болуы жəне 
болашақта сол салада өзін таба алуы маңызды. Мен өз тəжірибемнен де 
мысал келтіре аламын. Біздің буында физика немесе химия мамандығына 
түсіп, бір жылдан кейін оқуын тастап кеткен жастар аз болған жоқ. Себебі 
мамандық таңдауда адамның қабілеті мен қызығушылығы ескерілмеді.
Сондықтан бүгінде əлемде кеңінен қолданылатын early intervention қағи-
даты өте маңызды. Оның мəні – баланы үш жасынан кейін-ақ (36 айдан 
бастап) қабілетін, бейімін, қызығушылығын байқап, сол бағытта дамыту. 
Ғылыми зерттеулер де мұндай ерте бағыт-бағдар берудің оң нəтиже көр-
сететінін дəлелдеп отыр. Бұл ретте ата-ананың, əсіресе əкенің баласының 
болашағына жауапкершілікпен қарауы аса маңызды. Əр баланың табиғи 
таланты əртүрлі. Бірі техникалық ғылымдарға бейім болса, енді бірі шығар-
машылыққа немесе гуманитарлық салаға жақын болуы мүмкін. Сондықтан 
баланы өз қабілетіне сай бағыттап өсіру қажет. Қазір кейбір мамандықтарға 
бөлінетін мемлекеттік грант саны артқанымен, дəл сол мамандықтарды са-
налы түрде таңдайтын талапкерлер саны да сондай қарқынмен өсіп жатыр 
деу қиын. Сондықтан басты мақсат – грантты көбейту ғана емес, талантты 
жастарды өз қабілетіне сəйкес мамандыққа дұрыс бағдарлау.

Айша ҚҰРМАНҒАЛИ,
«Заң газеті»

СІЗ НЕ ДЕЙСІЗ?

Жамбыл облысындағы елу жылдан астам тарихы 
бар Жаңатас қаласының 25,5 мыңға жуық тұрғы-

ны бар. Оның ішінде экономикалық жағынан белсен-
дісі  39,7 пайызды құрайды.  Олардың 33,6 пайызы жал-
дамалы жұмысшылар, 4,5 пайызы  өзін-өзі жұмыспен 
қамтығандар болса,  3,9 пайызы немесе  394-і  жұмыссыз 
ретінде тіркелген.

Қ Р Бас прокуратурасы мен Ішкі істер министрлігінің Интерпол 
қызметкерлері Қазақстанның Грузиядағы Елшілігінің қолда-

уымен аталған елден аса ірі мөлшерде психотроптық заттардың 
заңсыз айналымымен, сондай-ақ қылмыстық кірістерді заңдасты-
румен айналысатын ұйымдасқан қылмыстық топқа қатысқаны үшін 
қылмыстық жауапкершілікке тарту мақсатында Қазақстан азама-
тын экстрадициялады.

Есiрткi тасымалына 
тосќауыл ќойылды

Тауыњ шаѓылмасын, жас т‰лек!
¤мiр мемлекеттiк грант алумен µлшенбейдi

Жасанды интеллекттi ќолдану к‰рделi азамат-
тыќ iстердi ќарау кезiнде ерекше мањызѓа ие. Ин-
теллектуалды ж‰йелер ±ќсас наќты мəн-жайлар-
ды аныќтауѓа, ќолданылѓан зањнама нормаларын 
талдауѓа жəне ±ќсас даулар бойынша соттардыњ 
ќ±ќыќтыќ ±станымдарын айќындауѓа ќабiлеттi. 
Б±л судьяларѓа iстiњ мəн-жайларын жан-жаќты 
зерттеуге жəне шешiм ќабылдау кезiнде ќалыпта-
сќан сот практикасын ескеруге м‰мкiндiк бередi.

СОТ ПРАКТИКАСЫН ИНТЕЛЛЕКТУАЛДЫ ТАЛДАУ:
ТЕЗ,  ТИIМДI,  ЫЊЃАЙЛЫ

САРАП

ТАЛАП БIТIМ

Сот практикасы заңнаманы дұрыс 
əрі біркелкі қолдануды қамтамасыз 
етуде маңызды рөл атқарады. Азамат-
тық істерді қарау барысында соттар 
Қазақстан Республикасы Жоғарғы Со-
тының құқықтық ұстанымдарын жəне 
даулардың ұқсас санаттары бойынша 
қалыптасқан тəсілдерді басшылыққа 
алады. Алайда сот актілерінің көлемінің 
ұлғаюы жəне заңнаманың тұрақты түр-
де жаңартылып отыруы сот практи-
касын талдау үдерісін едəуір күрде-
лендіреді. Осындай жағдайда жасанды 
интеллект технологияларын пайдалану 
сот қызметін оңтайландырудың тиімді 
құралына айналады.

Жасанды интеллект – үлкен көлем-
дегі ақпаратты өңдеуге, мəтіндерді 
талдауға жəне қолда бар деректер не-
гізінде қорытынды жасауға қабілетті 
бағдарламалық жəне талдамалық тех-
нологиялардың жиынтығы. Сот жүй-
есінде жасанды интеллектті қолдану ең 
алдымен сот практикасын интеллекту-
алды талдаумен, ұқсас істерді автомат-
тандырылған іздеумен, қайшылықты 
сот практикасын анықтаумен жəне 
ықтимал құқықтық ұстанымдарды бол-
жаумен байланысты.

Қазіргі уақытта Қазақстан Респуб-
ликасының сот жүйесінде «Азаматтық 
істер бойынша сот практикасын ин-
теллектуалды талдау» жүйесі белсенді 
түрде енгізілген. Аталған жүйенің не-
гізгі міндеті – сот актілерін автоматтан-
дырылған түрде талдау жəне даулар-
дың белгілі бір санаты бойынша ұқсас 
сот шешімдерін іздеу.

Интеллектуалды жүйе нақты 
құқықтық жағдай бойынша сот прак-
тикасын талдауға, ұқсас сот шешім-
дерін автоматты түрде іріктеуге жəне 
сот дауының перспективасын бағалау-
ға мүмкіндік береді. Жүйе талап қою 
арызының үзіндісі, сот шешімі немесе 
істің мəн-жайларының қысқаша сипат-
тамасы негізінде сот актілерін іздеу-
ге қабілетті. Пайдаланушы белгілі бір 
құқықтық жағдайды енгізгеннен кейін 

бағдарлама автоматты түрде ұқсас сот 
актілерін іріктеп, соған ұқсас істерді 
қарау нəтижелерін көрсетеді. Бұл сот 
практикасын іздеуге кететін уақытты 
едəуір қысқартып, сот талқылауына 
дайындықтың тиімділігін арттырады.

Интеллектуалды талдаудың маңыз-
ды функцияларының бірі – істің ықти-
мал нəтижесін болжау. Жүйе бұрын 
қаралған ұқсас дауларды талдап, талап 
қою талаптарының қанағаттандырылу 
немесе талап қоюдан бас тарту ықти-

малдығын айқындайды. Мұндай тетік 
сот тəуекелдерін бағалауға мүмкіндік 
беріп, неғұрлым негізделген құқықтық 
ұстанымды қалыптастыруға ықпал 
етеді.

Қосымша артықшылықтардың 
бірі – қайшылықты сот практикасын 
анықтау мүмкіндігі. Бұл заңнаманың 
біркелкі қолданылуын қамтамасыз ету-
ге ықпал етеді.

Сот практикасын интеллектуалды 
талдау жүйесін пайдалану татуластыру 
рəсімдерінің дамуына да ықпал етеді. 
Сот практикасын талдау жəне даудың 
ықтимал нəтижесін болжау тараптарға 
істің перспективасы мен сот тəуекел-
дерін объективті бағалауға мүмкіндік 
береді. Соның нəтижесінде процеске 
қатысушылар ұзаққа созылатын сот 
талқылауынсыз дауды бейбіт жол-

мен реттеудің орындылығы туралы 
шешімге жиірек келеді. Медиация –
бітімгершілік келісімдердің дамуына 
жəне сот жүктемесінің азаюына ықпал 
етеді.

Жасанды интеллектті қолдану сот 
практикасын зерделеуге жұмсалатын 
уақытты едəуір қысқартуға мүмкіндік 
береді. Бұрынғы ұқсас істерді іздеу көп-
теген сот актілерін қолмен талдауды 
талап етсе, қазіргі заманғы интеллекту-
алды жүйелер қысқа уақыт ішінде ақпа-

раттың үлкен көлемін өңдеп, барынша 
өзекті сот шешімдерін ұсына алады.

Жасанды интеллектті қолдану күр-
делі азаматтық істерді қарау кезінде 
ерекше маңызға ие. Интеллектуалды 
жүйелер ұқсас нақты мəн-жайларды 
анықтауға, қолданылған заңнама нор-
маларын талдауға жəне ұқсас даулар 
бойынша соттардың құқықтық ұста-
нымдарын айқындауға қабілетті. Бұл 
судьяларға істің мəн-жайларын жан-
жақты зерттеуге жəне шешім қабылдау 
кезінде қалыптасқан сот практикасын 
ескеруге мүмкіндік береді.

Сонымен қатар, жасанды интел-
лектті енгізу судьяның тəуелсіздігі 
қағидатын қатаң сақтауды талап етеді. 
Интеллектуалды технологияларды 
пайдалану соттың ішкі сенімін жəне 
дəлелдемелерді бағалау процесін ал-
мастырмауы тиіс. Жасанды интеллект 
– сот практикасын жедел талдауға жəне 
қажетті ақпаратты жылдам алуға мүм-
кіндік беретін қосалқы құрал ғана. Іс 
бойынша түпкілікті шешімді тек судья 
ғана қабылдауға тиіс.

Қолданыстағы тəуекелдерге қара-
мастан, сот жүйесінде жасанды интел-
лектті пайдаланудың болашағы зор. 
Сот практикасын интеллектуалды 
талдау жүйесін енгізу сот төрелігінің 
тиімділігін арттыруға, істерді қарау 
мерзімдерін қысқартуға, сот практика-
сының біркелкілігін қамтамасыз етуге, 
татуластыру рəсімдерін дамытуға жəне 
сот актілерінің сапасын жақсартуға 
ықпал етеді.

Осылайша, азаматтық істер бойын-
ша сот практикасын талдау кезінде жа-
санды интеллектті қолдану Қазақстан 
Республикасы сот жүйесін дамыту-
дың маңызды кезеңі болып табылады. 
Интеллектуалды технологиялар сот 
төрелігінің сапасын арттырудың, сот 
практикасын жетілдірудің жəне қоғам-
ның сот жүйесіне деген сенімін нығай-
тудың тиімді құралына айналуда.

Дулат САЛАТОВ, 
Шығыс Қазақстан облыстық соты

азаматтық істер жөніндегі сот 
алқасының төрағасы 

Қазақстан Республикасының сот төрелігін жүзеге асыру 
барысында жасанды интеллект технологияларын қолдану 

ерекше өзектілікке ие болып отыр. Ақпараттық технологиялар-
дың дамуы сот төрелігінің сапасын арттыруға, сот практикасы-
ның біркелкілігін қамтамасыз етуге және сот қызметін жетілдіруге 
ықпал етеді. Перспективалы бағыттардың бірі – азаматтық істер 
бойынша сот практикасын талдау кезінде жасанды интеллектті 
пайдалану.

«Медиация туралы» заң қазақы 
құқықтық дəстүрді тірілтіп, жаңа та-
лаптарға сай жаңғыртты. Осы айтулы 
заңның қабылданып, тəжірибеде үлкен 
сұраныспен қолданылып келе жатқа-
нына 15 жылдың жүзі болды. Медиа-
ция – сот жұмысына ғана емес, азамат-
тардың сана-сезіміне үлкен бетбұрыс 
жасаған құжат. Себебі, бұл заңның 
көмегімен тараптар дауды бітіммен 
шешуге, татулықты сақтауға, келісімге 
келуге үйренді. Дауды сотқа жеткізбей 
шешудің артықшылығына көз жеткізді. 

Медиацияның тиімді екенін тəжіри-
бе барысында білгендіктен соңғы 
жылдары бітімге келетіндер, келіспеу-
шілікті өзара мəміле-
мен бітіретіндер саны 
көбейген. 2025 жылы 
Президент  қабылда-
уында болған Жоғарғы 
Сот төрағасы Аслам-
бек Мерғалиев те ме-
диативтік келісімдер 
бойынша оң өзгерістер 
орын алғанын айтып, 
дауларды сотқа жеткіз-
бей жапқандардың саны 
бір жылда 61 мыңнан 76 
мыңға дейін көбейгенін 
алға тартқан болатын. 
Биыл да былтырғы меже 
жалғасын табары күмəн-
сіз. Ал əр даудың артын-
да қаншама адамның тағдыры тұраты-
нын ескерсек, даулардың сотқа жетпей 
реттелуі көптеген жағымды көрсет-
кіштерге түрткі болары күмəнсіз. 

Шындығында дауларды сотқа жет-
кізбей шешудің артықшылығы аз емес. 

Біріншіден бұл сот жүктемесін төмен-
детеді. Тараптардың сотқа дейін бейбіт 
келісімге келуі судьялардың уақытын 
неғұрлым күрделі істерді зерделеуге 
арнап, тəжірибесін жетілдіруіне мүм-
кіндік береді. Сот төрелігіне жүгінетін 
тараптар өзара келісімге келіп, соттан 
өкпе-назсыз шықса, ол – судья үшін 
үлкен жетістік. Себебі сот екі тарап-
тың талаптарын бірдей қанағаттандыра 
алмайды. Сотта бір тараптың жеңіп, 
екінші тараптың жеңілетіні қалыпты 
жағдай. Ал дауды сотқа дейін реттеген-
де жеңілген тарап болмайды. Өйткені 
келісім екі жақтың уəждерін ескере 
отырып дайындалады. Екіншіден, дау-

ды сотқа жеткізбей реттеуге қол жеткіз-
ген тараптар сот əуресінен құтылады. 
Сот процесіне қатысуға кететін уақыты 
мен қаржысы үнемделеді. Үшіншіден, 
бітімге келгендердің жүйкесі сақтала-
ды, екі жақ арасындағы сыйластыққа 

сына түспейді. Дауды мəмілемен шеш-
кендіктен тараптар медиация үстелінен 
қол алысып, достасып тарқайды.

Қазір елімізде əрбір азаматтың 
сотқа дейін де, сот барысында да та-
туласуы үшін жан-жақты жағдай жа-
салып жатыр. Оған басқа құзырлы 
мекемелермен жасалған келісім, ме-
морандумдардың көмегі көп.  Айталық 
республикалық Кəсіподақтар федера-
циясы жəне Қазақстан халқы Ассам-
блеясымен бірге өңірлерде Сотсыз 
татуласу орталықтары, Билер кеңесі 
құрылуда. Онда кəсіби медиаторлар 
жəне ақсақалдар алқасы келіссөз жүр-
гізу, екі жаққа қолайлы, көңілге қоным-
ды шешім іздеу жəне ұсыну арқылы 
дауды сотқа жеткізбей шешуге көмек-
теседі. Сондай-ақ сот ғимараттарын-
да арнайы татуласу орталықтары бар. 
Мұнда да азаматтарға медиаторлар, 
адвокаттар, нотариустар мен психолог-
тар бірігіп жол көрсетіп кеңес беруде. 
Осының бəрі ел азаматтарының игілігі 
үшін атқарылып жатқан шаралар деп 
айтуға болады. Татуласудың басты ар-
тықшылығы – ол тек дауды реттеп қана 

қоймай, сонымен бірге 
қарым-қатынасты сақтап, 
қалпына келтіруге жəр-
демдесу. Бітімгершілік 
барысында тараптар өз 
еркімен, саналы түрде 
ортақ келісімге келеді. 
Медиаторды əрбір адам 
өзі таңдаған соң жемқор-
лыққа да жол берілмейді.

Ренжіскенді татула-
стыру, кетіскенді бітістіру 
қазақтың қанында бар. Сол 
ата-бабадан мирас болған 
ұлттық  құндылықты 
жаңғырту баршамыздың 
парызымыз. Қалай десек 
те медиация – татулық пен 

тұтастықтың кепілі. Татуласу – дауды 
шешудің ең тиімді əдісі екені анық.

А.АЙДАРБАЕВА,
Маңғыстау облысы
Мұнайлы аудандық 

сотының судьясы

Дауды сотќа дейiн шешудiњ 
артыќшылыѓы кµп

Əлеуметтiк желiнi 
ќоќысќа айналдырѓандар 
жазасыз ќалмайды

«Алдыңа келсе атаңның құнын кеш», «Иілген басты қылыш 
кеспес», «Кешірім жасау – кеңдік, кешіре алмау – кемдік» 

деген мақалдар қазақтың татулықты тәу ететін қасиетін, бітімге 
келуді құптайтын мәмілегершілік бет-бейнесін көрсетеді. Мұны 
ертедегі қазақы заңдардың қалыбынан да байқау қиын емес. 
Сол тұста төрелік еткен төбе билердің кесімінің өзі ағайын ара-
сындағы сыйластықты сақтауға, ел ішіндегі даукестікті төменде-
туге бағытталған. Дала заңындағы бітімгершіліктің бүгінгі көрінісі 
– медиация болса, дала билерінің бүгінгі ізбасары – судьялар 
екені рас.

Әлеуметтік желі ақпарат алудың, табыс табудың, пікір 
білдірудің бірегей алаңы. Өкінішке қарай жауап-

тылықты түсінбейтіндер әлемжеліні қажетсіз қоқысқа айнал-
дыруда. Танымалдығын арттыру үшін тыр жалаңаш шешініп, 
жосықсыз әрекеттер көрсететін, былапыт сөз айтатын жан-
дар ескерту берілмесе есіріп кететіні түсінікті. Ертеңін ой-
ламайтын «жұлдыздар» сауатсыз, заңсыз, тәрбиеге жат 
контенттерін үлкендермен қатар балалардың да көретінін 
ескере бермейді. 

Осыған орай Ішкі істер минис-
трлігі интернет пен əлеуметтік 
желілерде құқыққа қайшы контент-
тің таралуын анықтау жəне жолын 
кесу жұмысын қолға алды. Қазіргі 
таңда республика бойынша заң та-
лаптарын бұзған 20-дан астам стри-
мер жауапкершілікке тартылды.

Мəселен, Шымкент қаласының 
тұрғыны Ербол Дүйсенбаев TikTok 
желісіндегі тікелей эфир барысын-
да бейəдеп сөздер қолданған. Сот 
шешімімен ол 10 тəулікке əкімшілік 
қамауға алынды. Ал Талдықорған 
қаласының тұрғыны Гүлмира Қа-
сенова TikTok-тағы тікелей эфир 
кезінде қоғамдық тəртіпті бұзып, 
балағат сөздер айтқан. Бұған дей-
ін де осындай құқық бұзушылығы 
үшін жауапкершілікке тартылған 
оған бұл жолы əкімшілік айыппұл 
салынды.

Павлодар қаласының тұрғыны 
Аслан Амантаев болса көлік тізгінін-

де отырып тікелей эфир жүргізген, 
балағат сөздер айтып, қауіпсіздік 
белдігін тақпаған. Осы əрекеті үшін 
ол соттың шешімімен 20 тəулікке 
əкімшілік қамауға алынды.

Түркістан қаласында «bayan_
kyz», «fatima.sh0000» жəне «fatima_
s003» никнеймдерімен танымал Баян 
Шанкеева жауапкершілікке тартыл-
ды. Ол тікелей эфирлерде бейəдеп 
сөздер айтып, агрессивті мінез-құлық 
көрсеткен. Осыған орай сот оған 
əкімшілік айыппұл тағайындады.

ІІМ цифрлық кеңістікті құқыққа 
қайшы контенттен тазарту жəне 
қоғамдық тəртіпті бұзған азаматтар-
ды жауапкершілікке тарту бойынша 
жүйелі жұмыстарын жалғастыра бе-
реді. Заң талаптары шынайы өмірде 
де, интернет кеңістігінде де бəріне 
бірдей міндетті.

Т.СМАҒҰЛҚЫЗЫ,
«Заң газеті»

Сталкинг – бұл  адамның еркіне қайшы 
онымен байланыс орнатуға және (не-

месе) оны аңдуға бағытталған, зорлық-зом-
былықпен ұштаспайтын, елеулі зиян келтіруге 
алып келген әрекеттерден көрінетін заңсыз 
қудалау. 

Бұл қылмыстың түрі Қылмыстық кодекске 115-
1-бап ретінде енгізілді. Жаза түрі – екі жүз айлық 
есептік көрсеткішке дейінгі мөлшерде айыппұл са-
луға не сол мөлшерде түзеу жұмыстарына не екі 
жүз сағатқа дейінгі мерзімге қоғамдық жұмыстарға 
тартуға не елу тəулікке дейінгі мерзімге қамаққа 
алуға көзделген /ҚК-нің 467-бабына сəйкес, ҚК-нің 
45-бабыбмен көзделген «қамаққа алу» түріндегі 
жазаның қолданылуы 2027 жылғы 1 қаңтарға дейін 
тоқтатылған/. 

Аталған бап бойынша соттың өндірісіне 2 қыл-
мыстық іс түсіп, олар бойынша айыптау үкімі шыға-
рылып, баптың санкциясымен көзделген қоғамдық 
жұмысқа тарту түріндегі жаза тағайындалған. 

Қылмыстық істер бойынша мəн-жайлар заңды неке-
лері бұзылған ерлі-зайыптының жəне кездесіп жүрген 
қыз бен жігіттің арасында орын алған. Яғни, ұялы те-
лефонына қоңыраулар шалып, мазасын алып, жəбірле-
нушілердің еркіне қайшы онымен байланыс орнатуға 
жəне оны аңдуға бағытталған, зорлық-зомбылықпен 
ұштаспайтын, елеулі зиян келтіретін əрекеттер жасап, 
заңсыз қудалаған, тұрақты қорқыныш пен мазасыздық 
сезімдерін туындатып, психологиялық жай-күйіне 
елеу лі зиян келтіретін əрекеттер жасаған.

Бұл заңға қайшы іс-əрекеттердің қылмыс бо-
лып Қылмыстық кодекске енгізілуінің бірден-бір 
себебі – қоғамдағы ер азаматтың неке заңды түр-
де бұзылғанына қарамастан, əйелінің еркінен тыс 
онымен байланыс орнатуға немесе оны аңдуға бағыт-
талған іс əрекеттердің көбеюі. Яғни, бұл заң жəбірле-
нушілердің тұрақты байланыс орнату əрекеттерінен, 
адамның еркіне қарсы жасалған аңдудан қорғайды. 
Өйткені, осы заңсыз əрекеттер одан бетер ауыр қыл-
мыстың бастауы болуы мүмкін. 

Сонымен қатар, ҚК-нің 98-3-бабының талапта-
рына сəйкес, сотпен сотталушының жүріс-тұрысына 
1 жыл мерзімге дейін жəбірленушінің кəмелетке 
толмаған жəне (немесе) əрекетке қабілетсіз отбасы 
мүшелерін қоса алғанда, жəбірленушінің еркіне қа-
рамастан, оны іздестіруге, оның ізіне түсуге, оған 
баруға, онымен ауызша, телефон арқылы сөйлесуге 
жəне өзге де тəсілдермен байланыс жасауға тыйым 
салудан тұратын ерекше талаптар белгіленуі мүмкін. 

Сталкинг – бұл аңду, тұрақты қоңыраулар, хабар-
ламалар, қорқытулар жəне басқа да қудалау түрлері 
ретінде болады. Сталкинг іс-əрекеттерінің дəлелде-
мелері ретінде хат-хабарламалар, қоңыраулар жур-
налы, дыбыстық-бейне жазбалар, куəлар жауаптары 
болуы мүмкін. 

Соңғы жылдары мемлекеттік тілдің қол-
даныс аясы айтарлықтай кеңейіп келеді. Бү-
гінде мемлекеттік органдарда, білім беру 
ұйымдарында, сот жүйесінде жəне қоғамдық 
өмірдің көптеген салаларында қазақ тілінің 
қолданылуы тұрақты түрде артып отыр. Бұл 
– мемлекеттік саясаттың жүйелі жүзеге асы-
рылуының жəне қоғамның мемлекеттік тілге 
деген құрметінің айқын көрінісі.

Сот билігі – заң үстемдігін қамтамасыз 
ететін маңызды институт. Сондықтан сот өн-
дірісінде мемлекеттік тілдің қолданылуына 
ерекше көңіл бөлінеді. Азаматтардың сотқа 
мемлекеттік тілде жүгінуіне, өз құқықта-
рын ана тілінде қорғауына барлық қажетті 
жағдай жасалған. Сот құжаттарын мемлекет-
тік тілде əзірлеу, іс жүргізу барысында қазақ 
тілінің үлесін арттыру – сот жүйесінің басты 
міндеттерінің бірі.

Мемлекеттік тілдің мəртебесін көтеру 
– тек мемлекеттік органдардың ғана емес, 
бүкіл қоғамның ортақ жауапкершілігі. Əрбір 
азаматтың мемлекеттік тілді меңгеруге, оны 
күнделікті өмірде қолдануға деген ұмтылы-
сы ұлттық бірлікті нығайтып, елдің тұрақты 
дамуына ықпал етеді.

Қазіргі таңда жастардың мемлекеттік тіл-
ді еркін меңгеруге деген қызығушылығы ар-
тып келеді. Ақпараттық технологиялардың, 
цифрлық платформалардың жəне бұқара-
лық ақпарат құралдарының қазақ тіліндегі 
контентті көбейтуі де мемлекеттік тілдің 
дамуына жаңа серпін беруде. Бұл үрдіс қазақ 
тілінің заман талабына сай дамып, қоғам-
дық қатынастардың барлық саласында кеңі-
нен қолданылуына мүмкіндік жасап отыр. 
Мемлекеттік тілдің мəртебесін арттыру – 
бұл тек заң талабы ғана емес, ұлттық құн-
дылықтарды сақтаудың, тəуелсіздікті нығай-
тудың жəне қоғамдық келісімді бекемдеудің 
маңыз ды тетігі. Сондықтан əрқайсысымыз 
мемлекеттік тілдің дамуына өз үлесімізді 
қосуға тиіспіз.

Қазақ тілінің мəртебесі жылдан-жылға 
нығайып келеді. Бұл – елдің бірлігі мен бо-
лашағына қызмет ететін маңызды жетістік. 
Мемлекеттік тілді құрметтеу жəне оны кеңі-
нен қолдану – əрбір Қазақстан азаматының 
азаматтық парызы əрі ортақ жауапкершілігі.

Аслан ОРАЗГАЛИЕВ, 
Ақтөбе қалалық сотының судьясы

СТАЛКИНГ КИЕ

 IРГЕТАС

АДАМДЫ ЌУДАЛАУ 
ЗАЊЃА ЌАЙШЫ

Сандуғаш Избагамбетова,
Ақтөбе қаласы №2 сотының төрағасы 

ЖАСАНДЫ ИНТЕЛЛЕКТ — 
ЭКОНОМИКАНЫЊ ЌОЗЃАУШЫ К‡ШI

Мемлекет басшысы жасанды ин-
теллект технологияларын енгізу, ІТ са-
ласын дамыту, цифрлық сервистерді 
кеңейту жəне ақпараттық қауіпсіздікті 
күшейту жөнінде құзырлы органдарға 
нақты міндеттерді шегелеп тапсырған. 
Бұл міндеттер өңірлерде де кезең-ке-
зеңімен жүзеге асырылып келеді.

Шымкент қаласы да соңғы жылда-
ры цифрлық трансформация бағытын-
да ауқымды жобаларды қолға алды. 
Электрондық мемлекеттік қызмет-
тердің үлесі артып, «Ақылды қала» 
тұжырымдамасы аясында жаңа цифр-
лық шешімдер енгізілуде. Қаланың ин-
женерлік-коммуникациялық жүйелерін 
жаңғырту, талшықты-оптикалық бай-
ланыс желілерін дамыту, цифрлық мо-
ниторинг құралдарын енгізу, қоғамдық 
қауіпсіздік жүйелерін жетілдіру – осы 
жұмыстардың барлығы бір-бірімен өза-
ра сабақтас.

Кез келген заманауи цифрлық ин-
фрақұрылым ең алдымен заң талапта-
рына толық сəйкес болуы тиіс. Себебі 
ақпараттық технологиялардың қауіпсіз 
əрі тұрақты жұмыс істеуі инженерлік 
жүйелердің дұрыс орналастырылуына, 
техникалық талаптардың сақталуына 
жəне жауапты операторлардың бел-
гіленген нормаларды орындауына ті-
келей байланысты, – дейді Шымкент 
қаласы цифрландыру басқармасының 
басшысы Мұхит Кемелов.

Осы тұрғыдан алғанда соңғы уақыт-
та əлеуметтік желілерде талқыла-
нып жатқан интернет кабельдерінің 
демонтаждалуына қатысты мəселеге 
де кеңірек тоқталған жөн. Жақында 
əлеуметтік желілерде кейбір тұрғын-
дар Шымкент қаласының жекелеген 
көшелерінде интернет кабельдерінің 
алынып жатқанына алаңдаушылық біл-
діріп, түрлі пікірлер жариялаған. Алай-
да мəселенің мəні интернет қызметін 

шектеуде емес. Бұл жұмыстар инже-
нерлік жəне қауіпсіздік талаптарын 
бұза отырып орналастырылған кабель 
желілерін заң талаптарына сəйкестен-
діру мақсатында жүргізілген болып 
шықты.

Өткен жылы жүргізілген арнайы 
тексерулер барысында сыртқы жа-
рықтандыру тіректеріне бірқатар 
интернет-провайдерлердің кабель 
желілерін заңсыз орналастыру фак-
тілері анықталған. Мұндай кабельдер 
тек қаланың сəулеттік келбетіне нұқсан 
келтіріп қана қоймай, тұрғындар-
дың өмірі мен денсаулығына, олар-
дың мүлкіне қауіп төндіретін фак-
торлардың бірі ретінде бағаланды. 
Əсіресе, электр желілеріне жақын 
орналасқан байланыс кабельдері 
төтенше жағдайлардың туындау 
қаупін күшейтетіні белгілі. Осыған 
байланысты интернет-провайдер-
лерге заңсыз орналастырылған 
кабель желілерін өз күштерімен 
алып тастау жөнінде бірнеше мəрте 
ескерту жасалып, оларды балама-
лы инженерлік инфрақұрылымға 
көшіру жолдары ұсынылған.

2025 жылғы қараша айында 
барлық байланыс операторларына 
заңсыз орналастырылған кабель-
дерге демонтаж жасау қажеттігі тура-
лы ресми хабарламалар жолданып, та-
лаптарды орындауға жеткілікті мерзім 
берілді. Белгіленген уақыт ішінде 
бірқатар интернет-провайдерлер заң 
талаптарын сақтап, кабель желілерін 
өз еркімен алып тастады. Алайда кей-
бір байланыс операторлары берілген 
мерзім аяқталғанына қарамастан заң 
талаптарын орындамаған. Сол себепті 
бүгінгі таңда қолданыстағы заңнамаға 
сəйкес жергілікті атқарушы орган та-
рапынан заңсыз орналастырылған ка-
бель желілерін мəжбүрлі түрде демон-

таждау жұмыстары 
жүргізілуде, – деп 
толықтырды Мұхит 
Əбутəліпұлы.

Бұл жерде ерек-
ше атап өтер мəселе 
– аталған жұмыс-
т а р д ы ң  м а қ с а т ы 
тұрғындарды интер-
неттен ажырату емес 
екенін атап өткен 
жөн. Ведомство ма-
мандарының айтуы-
на қарағанда негізгі 
мақсат – қауіпсіздік 
талаптарына сəйкес 
келмейтін инженер-
лік желілерді ретке 
келтіру, заң талап-
тарының сақталуын 
қамтамасыз ету жəне 

қаланың цифрлық инфрақұрылымын 
халықаралық стандарттарға жақында-
туға бағытталған.

АҚПАРАТТЫҚ ҚАУІПСІЗДІК 
– ҰЛТТЫҚ ҚАУІПСІЗДІКТІҢ 

ҚҰРАМДАС БӨЛІГІ
Бүгінде Шымкент шаһарында 

цифр лық технологиялар қоғам өмірінің 
барлық саласына барынша жылдам 
қарқынмен еніп келеді. Мемлекеттік 
қызмет көрсету, банк жүйесі, білім 
беру, денсаулық сақтау, көлік, комму-
налдық шаруашылық – барлығы дерлік 

цифрлық платформалар арқылы жұ-
мыс істейді. Сондықтан инженерлік 
байланыс желілерінің заң талаптары-
на сай болуы тек техникалық мəселе 
емес. Бұл – ақпараттық қауіпсіздіктің 
аса маңызды бөлігінің бірі. Бұл орай-
да елімізде жүзеге асырылып жатқан 
«Қазақстанның киберқалқаны» жобасы 
шеңберінде мемлекеттік органдардың, 
инфрақұрылымдық нысандардың жəне 
цифрлық сервистердің кибершабуыл-
дарға төзімділігін арттыру көзделіп 
отыр. Осы тұрғыдан алғанда өңірлер-
дегі байланыс желілерін ретке келтіру 
жұмыстары аталған мемлекеттік сая-
сатпен толық үндеседі.

Бүгінде жасанды интеллект техно-
логиялары əлемдік экономиканың не-
гізгі драйверіне айналғаны рас. Атап 
айтқанда, мемлекеттік басқарудан 
бастап өндіріс пен қызмет көрсету са-
ласына дейін барлық бағытта интел-
лектуалды жүйелер кеңінен енгізілуде. 
Шымкент қаласында да цифрланды-
ру саясаты осы үрдістермен сабақтас 
жүргізіліп келеді. Ақылды бейнебақы-
лау жүйелері, цифрлық мониторинг 
платформалары, деректерді автоматты 

түрде талдау жүйелері, қалалық ин-
фрақұрылымды басқарудың интел-
лектуалды шешімдері кезең-кезеңімен 
енгізілуде. Алдағы уақытта жасанды 
интеллект қалалық көлік қозғалы-
сын басқару, коммуналдық қызмет-
тердің тиімділігін арттыру, қоғамдық 
қауіпсіздікті күшейту, медициналық 
жəне білім беру қызметтерінің сапасын 
жақсарту бағыттарында кеңінен қолда-
нылатын болады.

ЭЛЕКТРОНДЫҚ ҮКІМЕТ 
ПЕН FINTECH МҮМКІНДІКТЕРІ 

КЕҢЕЮДЕ
Бүгінде мегаполисте мемлекеттік 

қызметтердің басым бөлігі электрон-
дық форматқа көше бастаған. Азамат-
тар көптеген қызметті онлайн алуға 
мүмкіндік алып, мобильді қосымша-
лар арқылы төлем жасап, анықтама-
лар рəсімдеп, мемлекеттік органдар-
мен тікелей цифрлық байланыс орната 
бастаған. 

Цифрлық саланың жылдам қарқын-
мен күнделікті өмірге еніп жатқанын 
жергілікті тұрғындар да қуана қабыл-
дап, мұның қала жұртына зор мүмкін-
діктер сыйлағанын жеткізді. 

Мəселен, FinTech секторындағы 
қарқынды даму қолма-қол ақшасыз 
есеп айырысуды кеңейтіп, қаржы қыз-
меттерін бұрынғыдан да қолжетімді 
етті. Мұндай цифрлық экожүйенің 
үздіксіз жұмыс істеуі тұрақты əрі қа-
уіпсіз байланыс инфрақұрылымына ті-
келей тəуелді, – дейді Шымкент қала-
сының тұрғыны Айдар Төлеубаев.

Қоғамда кейде кез келген өзгеріс 
алғашқыда түсінбеушілік туғызуы 
мүмкін. Алайда заң талаптарын сақтау 
– барлық қатысушылар үшін ортақ мін-
дет. Тексеріс қорытындысы бойынша 
аймақта жұмыс істейтін барлық ин-
тернет-провайдерлер де өз қызметін 
заң аясында ұйымдастыруға, инженер-
лік желілерді белгіленген талаптарға 
сəйкес орналастыруға жəне қауіпсіздік 
нормаларын мүлтіксіз орындауға мін-
деттенді.

Шымкент қаласында жүргізіліп 
жатқан кабель желілерін ретке келтіру 
жұмыстары дəл осы қағидаттарға негіз-
делген. Бұл тұрғындарды интернеттен 
ажыратуға емес, қаланың қауіпсіз əрі 
заманауи цифрлық кеңістігін қалыптас-
тыруға бағытталған жүйелі шара.

Абзал АЛПЫСБАЙҰЛЫ 
Шымкент қаласы 

Заманауи мегаполистің бәсекеге қабілеттілігі ендігі кезекте тек 
өндіріс немесе құрылыс қарқынымен өлшенбейді. Бүгінде оның 

басты көрсеткіші – цифрлық инфрақұрылымының сапасы, ақпараттық 
қауіпсіздік деңгейі, мемлекеттік қызметтердің қолжетімділігі және ин-
новацияларды тиімді пайдалану мүмкіндігі болып отыр. Осы тұрғыдан 
алғанда Шымкентте атқарылып жатқан жұмыстар жүйелі мемлекеттік 
саясаттың нақты көрінісіне айналып келеді .

ҚР Конституциясында мемлекеттік тіл – қазақ тілі екені айқын белгіленген. 
Мемлекеттік тілдің қолданылу аясын кеңейту, оның қоғамдағы беделі мен 

мәртебесін арттыру – еліміздің стратегиялық даму бағыттарының бірі.

МЕМЛЕКЕТТIК ТIЛДI МЕЊГЕРУГЕ  
ЌЫЗЫЃАТЫНДАР БАРШЫЛЫЌ

Сот билiгiне деген сенiм – 
ќ±ќыќтыќ мемлекеттiњ берiк iр-
гетасы. Сондыќтан сот ж‰йесiн 
одан əрi жетiлдiру, сот тµрелi-
гiнiњ сапасын арттыру жəне аза-
маттардыњ ќ±ќыќтарын тиiмдi 
ќорѓау баѓытындаѓы ж±мыстар 
алдаѓы уаќытта да ж‰йелi т‰рде 
жалѓаса бередi. Зањѓа ќ±рмет пен 
əдiл сотќа деген сенiм ќоѓамныњ 
т±раќты дамуыныњ, ел бiрлiгi 
мен мемлекетiмiздiњ µркендеуiнiњ 
басты кепiлi болып ќала бередi.

ТАЃЗЫМ

Салтанатты рəсімге Атырау 
облыстық сотының судьясы 
Сағат Хасан, Атырау облыстық 
Ардагерлер кеңесінің төраға-
сы Мұрат Өтешев, Х.Дос-
мұхамедов атындағы Атырау 

университетінің профессоры 
Шахман Нағымов, Атырау об-
лысы Қоғамдық кеңесінің мү-
шесі Халидолла Сəтқаев, сот 
жүйесінің ардагері Боранбай 
Ғалиев, сондай-ақ ардагердің 
туыстары мен жақындары қа-
тысты.

Атырау облыстық сотының 
судьясы С.Хасанға жəне арда-
гердің туған ағасы С.Шыны-
баевқа көше атауының ескерт-
кіш тақтайшасын ашу құрметі 
берілді.

Сөз алғандар Ə.Қайнар-
баевтың өмір бойы əділдік пен 
заңдылық қағидаттарына адал-
дықтың, қызметтік борышын 

мінсіз орындаудың үлгісі бо-
лып қалғанын атап өтті. Оның 
есімін көшеге беру жас ұрпақ 
үшін де, сот жүйесі өкілдері 
үшін де үлкен тəрбиелік мəнге 
ие екендігін айтты.

Ə.Қайнарбаев 1924 жылы 
Гурьев облысы (Атырау об-
лысы)  Махамбет  ауданы 
Бақсай ауылында дүниеге 
келген. 1943–1945 жылдары 
81-гвардия лық атқыштар ди-

визиясының Қызыл жұлдызды 
Красноград Суворов орденінің 
92-жеке сапер батальонының 
құрамында неміс-фашист 
басқыншыларына қарсы шай-
қастарға қатысты.

Ерлігі мен батырлығы үшін 
«Қызыл жұлдыз», «3 дəрежелі 
Даңқ» ордендерімен, «Ерлігі 
үшін» жəне «Ұлы Отан соғы-
сындағы Германияны жеңгені 
үшін» медальдарымен мара-
патталған.

1951 жылы Алматы қа-
ласындағы Заң институтын 
біт іргеннен кейін Əділет 
минис трлігінің Гурьев облысы 
бойынша басқармасында жұ-
мыс істеген, Жылыой аудан-
дық халық сотының судьясы, 
Гурьев қалалық жəне облыс-
тық соттарында халық судьясы 
болған.

Ə.Қайнарбаев заңға жəне 
Отанға адал қызмет етуде 
бай мұрасын қалдырып, 1984 
жылы өмірден өтті.

Жоғарғы Соттың 
баспасөз қызметі

АРДАГЕРГЕ 
К¤ШЕ АТАУЫ БЕРIЛДI

Атырау көшелерінің біріне екінші дүние-
жүзілік соғыс пен сот жүйесінің ардагері 

Әділгерей Қайнарбаевтың есімі берілді.

БАЃДАР

ТƏРТIП — МЫЌТЫ К‡Ш

2026 жылдың 1 шілдесінен күшіне енген ҚР  Конституциясы мен 
Мемлекет басшысы ілгерілетіп отырған «Заң және тәртіп» идео-

логиясы еліміздің саяси-құқықтық дамуының жаңа белесін айқындап 
берді. Бұл тұжырымдама тек құқықтық нормалардың жиынтығы емес, 
ол – Әділетті Қазақста нды құрудың стратегиялық негізі және қоғамдық 
тұрақтылықтың басты кепілі. Әсіресе, ел қауіпсіздігінің тірегі болып 
табылатын әскери ортада бұл қағидаттардың сақталуы мемлекеттің 
қорғаныс қабілеті мен ішкі тұтастығы үшін айрықша маңызға ие.

«Заң мен тəртіп – əділетті 
Қазақстанның кепілі» идео-
логиясының басты мақсаты – 
қоғамда заңды қатаң сақтау 
жəне құқықтық нигилизмді 
жою мəдениетін қалыптасты-
ру. 2026 жылғы Конституци-
яның кіріспесінде бұл қағидат 
мемлекеттің іргелі ұстанымы 
ретінде бекітіліп, «Қазақстан-
ның біртұтас халқы» Əділетті 
Қазақстан идеясын ұстанаты-
ны нақтыланды.

Конституцияның 3-бабын-
да заң мен тəртіп үстемдігін 
қамтамасыз ету мемлекет қыз-
метінің негіз құраушы қағи-
даттарының бірі ретінде көр-
сетілген. Бұл – заң алдындағы 
теңдік пен жауапкершіліктің 
жалпыға бірдейлігін білдіреді. 
Стратегиялық тұрғыдан алған-
да, бұл идеология мемлекеттік 
басқару жүйесінің ашықтығын 
арттыруға, сыбайлас жемқор-
лыққа «мүлдем төзбеушілік» 
танытуға жəне азаматтардың 
мемлекеттік институттарға де-
ген сенімін нығайтуға бағыт-
талған.

Əскери ортада бұл идеоло-
гияны ілгерілетудің бірнеше 
маңызды аспектісі бар:

Саяси бейтараптық – жаңа 
Конституцияның 26-бабына 
сəйкес, əскери қызметшілердің 
саяси партияларда болуға, 
қандай да бір саяси күштерді 
қолдауға құқығы жоқ. Бұл 
норма əскери ортаның кəсі-
билігін сақтауға жəне олардың 
тек заң мен Отан мүддесіне 
қызмет етуін қамтамасыз ету-
ге бағытталған.

С ы б а й л а с  ж е м қ о р -
лықтың алдын алу – «Заң 
жəне тəртіп» идеологиясы 
аясында əскери басқару ор-
гандарында адалдық пен 
меритократия қағидаттарын 
орнықтыру көзделеді. Кез 
келген заң бұзушылыққа 
мемлекет тарапынан тиісті 
шаралардың қолданылуы 
əскери ортада əділеттілік 
сезімін ұялатады.

Құқықтық тəрбие – жастар-
ды, соның ішінде болашақ 
сарбаздарды тəрбиелеуде 
«Біртұтас тəрбие» бағдарла-
масы арқылы заңға құрметпен 
қарау сезімі қалыптастыры-
лады. «Тəртіп – мықты күш» 
тақырыбындағы кездесулер 
мен құқықтық ағарту шара-
лары əскери қызметшілердің 

құқықтық сауаттылығын арт-
тыруға септігін тигізеді.

Заң мен тəртіптің орнығуы 
тек шектеулермен ғана емес, 
сонымен қатар азаматтардың, 
соның ішінде əскери қызмет-
шілердің құқықтарын қорғау-
дың тиімді тетіктерімен де 
айқындалады. Қазақстанның 
Əкімшілік рəсімдік-процестік 
кодексі (ƏРПК) мен əкімшілік 
сот ісін жүргізудің конститу-
циялық мəртебе алуы (76-бап) 
бұл бағыттағы маңызды қадам 
болды.

Əскери соттар əскери 
басқару органдары мен лау-
азымды тұлғалардың заңсыз 
əрекеттеріне немесе шешім-
деріне қатыс ты дауларды 
ƏРПК нормалары негізінде 
əділ шеше отырып, əскери 
ортада заң үстемдігін қамта-
масыз етеді. Соттың белсенді 
рөлі қағидаты азаматтарға өз 
құқықтарын қорғауда мемле-
кеттік органдармен тең дəре-
жеде тұруға мүмкіндік береді.

Балжан 
БЕКБОЛАТОВА, 

Алматы гарнизонының 
Əскери сот Əкімшісі 

басшысының орынбасары

БЕЗБЕН К¤ЗЌАРАС

ƏДIЛ Т¤РЕЛIКТIЊ
БЕРIК IРГЕТАСЫ — СЕНIМ

Қоғамдағы әділдік пен заң үстемдігі ең алдымен сот 
жүйесіне деген сеніммен өлшенеді. Азаматтар өз 

құқықтарының заң аясында қорғалатынына, соттың әділ 
әрі бейтарап шешім қабылдайтынына сенген жағдайда 
ғана құқықтық мемлекет қағидаттары толық жүзеге аса-
ды. Сондықтан халықтың сотқа деген сенімін арттыру 
– еліміздің сот жүйесін дамытудағы басты міндеттердің 
бірі.

ҚР Конституциясына сəйкес мем-
лекеттік тіл – қазақ тілі. Сондықтан 
мемлекеттік органдарда іс жүргізудің, 
құжат айналымының жəне азаматтар-
мен қарым-қатынастың мемлекеттік 
тілде жүзеге асырылуы заң талаптары-
на толық сай болуы қажет. Бұл – мем-
лекеттік тілдің беделін арттырып қана 
қоймай, қоғамдағы бірлікті нығайту-
дың маңызды тетігі.

Мемлекеттік тілді дамыту тек заң та-
лаптарын орындаумен шектелмеуі тиіс. 
Ең алдымен, əрбір мемлекеттік қызмет-
ші қазақ тілін еркін меңгеріп, оны күн-
делікті қызметінде сауатты қолдануға 
ұмтылғаны жөн. Себебі ресми ортадағы 
тіл мəдениеті мемлекеттік қызметтің 
сапасына да тікелей əсер етеді.

Қазақ тілі – халқымыздың рухани 
байлығы мен ұлттық болмысының ай-
насы. Ұлы ақын-жазушыларымыздың 
шығармалары тілдің байлығы мен көр-
кемдігін айқын көрсетеді. Сондықтан 
мемлекеттік тілдің мүмкіндігін толық 

пайдалану арқылы оның қоғамдағы бе-
делін арттыру – баршамыздың ортақ 
міндетіміз.

Бүгінде мемлекеттік органдарда қа-
зақ тілінде құжат əзірлеу, ресми хат 
алмасу жəне халыққа қызмет көрсету 
бағытында жүйелі жұмыстар жүргізілу-
де. Дегенмен, мемлекеттік тілдің қол-
даныс аясын кеңейту үшін əрбір азамат 
өз үлесін қосуы қажет. Əсіресе ресми 
ортада қазақ тілінде еркін сөйлеп, са-
уатты жазу мəдениетін қалыптас тыру 
уақыт талабы.

Мемлекеттік тілдің мəртебесі 
– мемлекет мəртебесі. Сондықтан 
қазақ тілінің ресми ортадағы қолда-
нысын арттыруға əрқайсысымыз 
жауапкершілікпен қарап, оның дамуы-
на өз үлесімізді қосқанымыз абзал.

Ақерке ИСАЕВА,
Ақтөбе облысы

Шалқар аудандық сотының 
жетекші маманы

Соңғы жылдары Қазақстанда сот 
жүйесін жетілдіруге бағытталған 
ауқымды реформалар жүзеге асы-
рылуда. Бұл өзгерістердің негізгі 
мақсаты – сот төрелігінің сапасын 
арттыру, соттардың тəуелсіздігін 
нығайту, сот қызметінің ашықтығы 
мен қолжетімділігін қамтамасыз ету, 
сондай-ақ азаматтардың құқықтары 
мен заңды мүдделерін тиімді қорғау.

Бүгінде сот қызметіне заманауи 
цифрлық технологиялар кеңінен 
енгізілді. Азаматтар талап-арызда-
рын электрондық түрде жолдап, сот 
отырыстарына қашықтан қатыса 
алады, сот актілерімен онлайн та-
нысу мүмкіндігіне ие болды. Мұн-
дай жаңашылдықтар сот төрелігінің 
ашықтығын арттырып қана қоймай, 
халыққа қолайлы жағдай қалыпта-
стырып, уақыт пен қаражатты үнем-
деуге мүмкіндік беріп отыр.

Халықтың сотқа деген сенімі сот 
процестерінің ашықтығы арқылы 
да нығая түседі. Сот отырыстары-

ның жария түрде өткізілуі, сот ак-
тілерінің қолжетімділігі, бұқаралық 
ақпарат құралдары жəне қоғаммен 
тиімді байланыс сот жүйесінің қыз-
метін барынша түсінікті əрі ашық 
етеді. 

Дауларды медиация жəне тату-
ласу рəсімдері арқылы шешу инс-
титутының дамуы да қоғамдағы 
құқықтық мəдениеттің қалыптасуы-
на оң əсерін тигізіп келеді. Дауды 
тек жеңімпаз бен жеңілген тарапқа 
бөлмей, өзара келісім арқылы шешу 
қоғамдағы тұрақтылықты сақтауға 
жəне азаматтардың сотқа деген оң 
көзқарасын қалыптастыруға мүмкін-
дік береді.

Əрбір азамат сотқа жүгінген кезде 
өзінің ісі заң талаптарына сəйкес əділ 
қаралатынына сенімді болуы тиіс. 
Мұндай сенім бір күнде қалыптас-
пайды. Ол – сот жүйесіндегі тұрақты 
реформалардың, судьялардың кəсіби 
қызметінің, соттардың ашық жұмы-
сының жəне қоғаммен тиімді диалог-
тың нəтижесі.

Сот билігіне деген сенім – 
құқықтық мемлекеттің берік іргета-
сы. Сондықтан сот жүйесін одан əрі 
жетілдіру, сот төрелігінің сапасын 
арттыру жəне азаматтардың құқықта-
рын тиімді қорғау бағытындағы жұ-
мыстар алдағы уақытта да жүйелі 
түрде жалғаса береді. Заңға құрмет 
пен əділ сотқа деген сенім қоғамның 
тұрақты дамуының, ел бірлігі мен 
мемлекетіміздің өркендеуінің басты 
кепілі болып қала береді.

Соңғы жылдары Қазақстанда сот 
жүйесін жетілдіруге бағытталған 
ауқымды реформалар жүзеге асы-
рылуда. Бұл өзгерістердің негізгі 
мақсаты – сот төрелігінің сапасын 
арттыру, соттардың тəуелсіздігін 
нығайту, сот қызметінің ашықтығы 
мен қолжетімділ іг ін  қамтама-
сыз ету, сондай-ақ азаматтардың 
құқықтары мен заңды мүдделерін 
тиімді қорғау.

Амангелды 
КАЛМУХАМБЕТОВ, 

Ақтөбе қалалық 
сотының судьясы

РЕСМИ ОРТАДА 
ЌАЗАЌ ТIЛIНIЊ 

ЌАЖЕТТIЛIГI АРТУЫ ТИIС

Қазақстан тәуелсіздік алғаннан бері тіл мәселесі 
қоғамдағы өзекті тақырыптардың бірі болып келеді. 

Мемлекеттік тілдің мәртебесін арттыру, оның қолданылу 
аясын кеңейту және ресми ортада кеңінен пайдалану – 
еліміздің маңызды бағыттарының бірі.



«Profy Agency kz» ЖК
Тел. 8 705 185 75 73, 8 701 739 27 83,
8 747 280 09 12, 8 707 895 21 99 
Алматы қаласы, Абылай хан даңғылы, 60, 

509-кеңсе. e-mail: zan-info@mail.ru, www.zan-
info.kz

«Media page kz» ЖК Алматы қаласы, Ақтол
қын 4Б көшесі, 2-қабат, 3-кабинет. zangazet.kz, 
Телефон/WhatsApp: 8 707 388 40 80.

Дүйсенбек ЖК, Алматы қаласы, телефон/
WhatsApp +7 708 027 4270

e-mail: infogazet.kz@gmail.com, www.
infogazet.kz

«KAIROS»  ЖК,  Алматы қаласы, Жібек 
Жолы даңғылы, 55, Пушкин көшесі, ТЦ Алма, 

4-қабат, Көк базар ауданы, тел: 8 777 378 5813,  
8 707 705 9222. E-mail: kaldybayeva@mail. 
ru. Барлық хабарландыру What’sАpp арқылы 
қабылданады. 

«Gold Capital» ЖК Астана қаласы,  Абай 
көшесі, 78, 105-кеңсе, Тел. 8(7172) 52-02-11, 
8702 839-90-86. 

«Реклама» ЖШС, Орал қаласы, Достық-
Дружба даңғылы, 182. Тел. 8 (7112) 50-47-34 

«Озат-1» ЖШС  Ақтөбе қаласы, Алтынсарин 
көшесі, 14 «А», 4-кабинет. Тел. 87774348344, 
Ақтау қаласында да қабылдау жүреді.

Аюбаева ЖК, Қарағанды қаласы, Жамбыл 
көшесі, 11. Тел. 8(7212) 42-00-71 

Михеева Ольга Станиславовна ЖК  Қостанай 
қаласы, Шевченко көшесі, 126, 2 -қабат. Email: 
gazeta2612@mail.ru. Тел. 8(7142) 54-97-06, сот. 
8-777-337-36-81, 8-701-350-69-18 

Гавриленко И.И. ЖК Қостанай қаласы, әл-

Фараби даңғылы, 119-үй, 407 А кабинет.  Тел. /
факс 8(7142) 53-63-21 

«Регистр» ЖК Көкшетау қаласы, Абай 
көшесі, 85-үй, 215-кабинет. Тел. 8-701-893-48-
85, 8(7162) 25-77-17, 8(747)809-70-74

Калиаскаров Нурлан Нургисинович ЖК, 
Петропавл қаласы,  К. Сутюшева көшесі, 58, 30 
кабинеті 3-қабат. Тел. : 8(7152) 46-02-57, сот. 
8 (777) 572-29-91, 8 (701) 315-54-59 

«С. Тажибаева» ЖК Тараз қаласы, Ќой
келді көшесі, 158а, ЦОН аумағы. Тел.: сот 
8-7017268772, 87054422939

«Версия-Пресс» ЖШС Павлодар қаласы, 
Естай көшесі, 40. Тел. : 8(7182) 32-47-67, 32-
49-04 

Выдай ЖК, Өскемен қаласы, М. Горький кө
шесі, 60, тел. 8(7232)57-84-14, 8-777-225-65-06 

«Фирма Назар-1» (РА «РУТА») ЖШС дирек
тор: Кривилова Татьяна Ивановна Шымкент 

қаласы, Г. Иляева көшесі, 47, RBK банк маңы 
тел.: 8 (7252) 53-40-48. WhatsApp: +7-705-705-
31-31. E-mail: nazar. reklama@gmail. com

Г. БАКИРОВА ЖК, Шымкент қаласы, Жел
тоқсан көшесі, 1-ғимарат, Заң департаменті 
маңы. Тел.: 87057145877

NOVA ЖК, Шымкент қаласы, Байтұрсынов 
көшесі,18, 4-қабат, 405-кабинет, тел. 
87477260960

Сана ЖК Талдықорган қаласы, Еркін ауылы, 
Кемеращи көшесі, 59, тел. 87058147221

Регистр ЖК,  Көкшетау қаласы, Абай кө
шесі, 85, 215 кабинет, тел. 87018934885

 «Юридическая фирма «Консультант» ЖШС, 
Орал қаласы, Л.Толстой көшесі, 28, тел. 8(7112) 
50-88-05

«Версия-Пресс» ЖШС,  Павлодар қаласы,  
Естай көшесі, 40, тел. + 7 701 530 34 03;  
+7 702 210 67 33.

Алматы қаласы
Тел.: 
8 (708) 929-98-74

E-mail:
zanreklama@mail.ru

МҰРАГЕРЛІКтарату

ЖАРНАМА

Баспасөз – 2026

Құрметті  
оқырман!

«Заң газеті» және «Юридическая газе-
та» газеттеріне және «Заң» журналына 
жазылу жыл бойы жалғасады. Әр айдың 
25-іне дейін жазылсаңыз, басылымдар ке-
лесі айдан бастап қолыңызға тиеді.
Біздің басылымдарға «Қазпошта» АҚ 
бөлімшелері, «Қазпресс» ЖШС дүңгір-
шектері және Алматы қаласындағы «Да-
уыс» жүйесі арқылы жазылуларыңызға 
болады.

 Жазылу индекстері:

«Заң газеті»
жеке тұлғалар үшін – 65921, 

заңды тұлғалар үшін – 15921

zanreklama@mail.ru

ӘРТҮРЛІ

18. Осы арқылы «Verum Payments Limited» жеке компаниясы («Компания»), 
(БСН 231240900271) АХҚО Компаниялар туралы қағидаларына (AIFC Companies 
Regulations) сәйкес өзінің шығарылған және толық төленген жарғылық капиталын 
азайтуды ұсынатыны туралы хабарланады.

• Қолданыстағы шығарылған және толық төленген жарғылық капитал: 300 000 
АҚШ доллары.

• Әрбір жай акцияның номиналды құны: 1,00 АҚШ доллары.
• Ұсынылып отырған жарғылық капиталды азайту сомасы: 200 000 АҚШ дол-

лары.
• Азайтудан кейінгі шығарылған және толық төленген жарғылық капитал:  100 

000 АҚШ доллары.
• Жарғылық капиталды азайтудың күшіне ену күні: 2026 жылғы 24 тамыз.
Төлем қабілеттілігі туралы мәлімдеме.
Компания жарғылық капиталды азайтқаннан кейін де өз міндеттемелерін олар-

дың орындалу мерзімі келген кезде толық көлемде орындауға қабілетті болатынын 
және әдеттегі шаруашылық қызмет барысында өз міндеттемелерін орындауды 
жалғастыратынын растайды. Ұсынылып отырған жарғылық капиталды азайту Ком-
панияның қызметіне немесе оның өз міндеттемелерін орындау қабілетіне қандай да 
бір теріс әсер етпейді.

Талап-шағымдар осы хабарландыру жарияланған күннен бастап бір ай ішінде 
мына мекенжай бойынша қабылданады: ҚР,  Астана қаласы, Есіл ауданы, Мәңгілік 
Ел даңғылы, 55/22, 228-кеңсе. Жарияланған күні: 07.08.2026 ж.

9. КҚГҚ ауруының табиғи ошақтарында дезинсекциялық іс-шаралар-
дың маңызы Конго-Қырым геморрагиялық қызбасы (КҚГҚ) – кене арқылы 
таралатын аса қауіпті жұқпалы аурулардың бірі. Сондықтан аурудың 
табиғи ошақтарында жүргізілетін дезинсекциялық іс-шаралар халықтың 
денсаулығын қорғауда маңызды орын алады. Дезинсекциялық жұмыстар-
дың негізгі мақсаты – ауру қоздырғышын тасымалдаушы кенелердің санын 
азайтып, олардың адамға жұғу қаупін төмендету. Бұл мақсатта елді мекен-
дердің санитариялық-қорғау аймақтары, мал қоралары, жайылымдар және 
адамдар жиі баратын аумақтар арнайы кенеге қарсы препараттармен өңде-
леді. Сонымен қатар энтомологиялық мониторинг жүргізіліп, кенелердің 
таралу деңгейі тұрақты бақылауда болады. Дезинсекциялық іс-шараларды 
уақытылы әрі сапалы жүргізу – Конго-Қырым геморрагиялық қызбасының 
таралуының алдын алудағы ең тиімді жолдарының бірі. Бұл жұмыстар ха-
лықтың санитариялық-эпидемиологиялық қауіпсіздігін қамтамасыз етуге 
және қауіпті инфекциялардың таралуын болдырмауға бағытталған.

19. «Қостанай қаласы әкімдігінің тұрғын үй-коммуналдық шаруашылығы, жолаушылар 
көлігі және автомобиль жолдары бөлімі» мемлекеттік мекемесінің Қостанай қаласы әкімді-
гінің «Қостанай-Су» мемлекеттік коммуналдық кәсіпорны» (БСН 991240001001) жарғылық 
капиталдың 3 331 351 (үш миллион үш жүз отыз бір мың үш жүз елу бір) теңге 14 тиын 
сомасына азайтылғаны туралы хабарлайды. Кредиторлардың талаптары осы хабарлама жария-
ланған күннен бастап бір ай ішінде мына мекенжай бойынша қабылданады: Қостанай облысы, 
Қостанай қаласы, Абай даңғылы, 19.

2. «MADINA ISSAI» ЖШС (БСН  240440031667) өзінің тара-
тылатыны туралы хабарлайды. Кредиторлардың талап-шағымда-
ры хабарландыру жарияланған күннен бастап екі ай ішінде 
мына мекенжай бойынша қабылданады: ҚР, Түркістан облысы, 
Қазығұрт ауданы, Қазығұрт ауылдық округі, Қазығұрт ауылы, 
Қажымұқан көшесі, 35-үй, тел. +7 705 898 9636.

3. «Detilife» ЖШС (БСН 241040016483)  өзінің таратылатыны 
туралы хабарлайды. Кредиторлардың талап-шағымдары хабар-
ландыру жарияланған күннен бастап екі ай ішінде мына мекен-
жай бойынша қабылданады: Астана қаласы, Омаров көшесі, 4-үй, 
тел. +7 747 708 0081.

10. «Қостанай облысы әкімдігі білім басқармасының Әулиекөл 
ауданы білім бөлімінің «Әулиекөл кешкі мектебі» коммуналдық 
мемлекеттік мекемесі (БСН 110840017838) заңды мекенжайы: 
Қостанай облысы, Әулиекөл ауданы, Әулиекөл ауылы, Қостанай 
көшесі, 2, Қазақстан Республикасы Азаматтық кодексінің 49, 
50-баптарына және Қостанай облысы әкімдігінің 2026 жылғы 13 
шілдедегі №201 қаулысына сәйкес өзінің таратылатыны туралы 
хабарлайды. Кредиторлардың талап-шағымдары хабарландыру 
жарияланған күннен бастап екі ай ішінде мына мекенжай бойын-
ша қабылданады: Қостанай облысы, Әулиекөл ауданы, Әулиекөл 
ауылы, Қостанай көшесі, 2. Тел. 8 775 100 57 75.

11. Қостанай облысы әкімдігі білім басқармасының «Әу-
лиекөл ауданы білім бөлімінің Қарақалпақ бастауыш мектебі» 
коммуналдық мемлекеттік мекемесі (БСН 021140003211) заң-
ды мекенжайы: Қостанай облысы, Әулиекөл ауданы, Қазанбас 
ауылдық округі, Қарақалпақ ауылы, Орталық көшесі, 12-ғимарат, 
Қазақстан Республикасы Азаматтық кодексінің 49, 50-баптарына 
және Қостанай облысы әкімдігінің 2026 жылғы 13 шілдедегі № 
200 қаулысына сәйкес өзінің таратылатыны туралы хабарлай-
ды. Кредиторлардың талаптары хабарландыру жарияланған 
күннен бастап екі ай ішінде мына мекенжай бойынша қабыл-
данады: Қостанай облысы, Әулиекөл ауданы, Қазанбас ауыл-
дық округі, Қарақалпақ ауылы, Орталық көшесі, 12-ғимарат,  
тел. 8 777 301 25 12.

12. Қостанай облысы әкімдігі білім басқармасының «Меңдіқа-
ра ауданының білім бөлімінің Жарсуат бастауыш мектебі» КММ 
(БСН 020340003048) заңды мекенжайы: Қостанай облысы, 
Меңдіқара ауданы, Қарақоға ауылдық округі, Құлшұқай ауылы, 
С.Сейфуллин көшесі, 8, Қазақстан Республикасы Азаматтық 
кодексінің 49, 50-баптарына және Қостанай облысы әкімді-
гінің 2026 жылғы 13 шілдедегі № 202 қаулысына сәйкес өзінің 
таратылғаны туралы хабарлайды. Шағымдар хабарландыру 
жарияланған күннен бастап екі ай ішінде Қостанай облысы, 
Меңдіқара ауданы, Қарақоға ауылдық округі, Құлшұқай ауылы, 
С.Сейфуллин көшесі, 8, мекенжайы бойынша қабылданады.  
Тел. 8 714 43 222 71.

13. Қостанай облысы әкімдігі білім басқармасының «Меңдіқара 
ауданының білім бөлімінің Борков негізгі орта мектебі» КММ (БСН 
970240002648) заңды мекенжайы: Қостанай облысы, Меңдіқара 
ауданы, Михайлов ауылдық округі, Борки ауылы, Молодежный 
көшесі, 1, Қазақстан Республикасы Азаматтық кодексінің 49, 
50-баптарына және Қостанай облысы әкімдігінің 2026 жылғы 27 
шілдедегі    № 217 қаулысына сәйкес өзінің таратылғаны туралы 
хабарлайды. Шағымдар хабарландыру жарияланған күннен бастап 
екі ай ішінде Қостанай облысы, Меңдіқара ауданы, Михайлов 
ауылдық округі, Борки ауылы, Молодежный көшесі, 1, мекенжайы 
бойынша қабылданады. Тел.  8 777 304 29 99.

15. «ТехКомплексПроизводств» ЖШС (БСН 180440011123) 
өзінің ерікті түрде таратылатыны туралы хабарлайды. Та-
лап-шағымдар осы хабарландыру жарияланған күннен бастап екі 
ай мерзім ішінде мына мекенжайда қабылданады: ҚР, Атырау об-
лысы, Атырау қаласы, Өтепқали Әлжанов көшесі, 2-үй, 2-пәтер.

16. «ELevion Croup» ЖШС (БСН 260440000343) өзінің ерікті 
түрде таратылатыны туралы хабарлайды. Талап-шағымдар осы 
хабарландыру жарияланған күннен бастап екі ай мерзім ішінде 
мына мекенжайда қабылданады: ҚР, Алматы қаласы, Медеу 
ауданы, Көктөбе шағынауданы, Сағадат Нұрмағамбетов көшесі, 
2/20-үй.

20. «Кәусар-2015» балабақшасы мекемесі (БСН 150540005820) 
өзінің таратылатыны туралы хабарлайды. Талап-шағымдар осы 
хабарландыру жарияланған күннен бастап екі ай мерзім ішін-
де мына мекенжайда қабылданады: Қызылорда облысы, Жа-
лағаш ауданы, Жалағаш кенті, Сәрке Батыр көшесі, 40-үй, тел.  
8 702 123 52 77.

8. «Prime Aviation» акционерлік қоғамы (БСН 060340010950) 
«Prime Aviation» жауапкершілігі шектеулі серіктестігі болып қайта 
құрылуы туралы хабарлайды. «Prime Aviation» акционерлік қоғамы 
(БСН 060340010950) акционерлік қоғамының барлық құқықтары 
мен міндеттері «Prime Aviation» жауапкершілігі шектеулі серіктес
тігіне берілген. Шағымдар хабарландыру жарияланған күннен 
бастап екі ай ішінде мына мекенжай бойынша қабылданады: ҚР, 
Алматы қаласы, Н.Назарбаев даңғылы, 65-үй, 300-кеңсе, e-mail:  
info@primeaviation.kz.  Тел. +7 727 355 66 44.

14. «Астана қаласының автотұрақ кеңістігі» ЖШС (БСН 
150240018643) өзінің «Астана қаласының Жол қозғалысын ұйымдас
тыру орталығы» ЖШС (БСН 090440020381)-ге қосылу жолымен 
қайта ұйымдастырылатыны туралы хабарлайды. Талап-шағымдар 
хабарландыру жарияланған күннен бастап екі ай ішінде мына 
мекенжай бойынша қабылданады: ҚР, Астана қаласы, Сарыарқа 
ауданы, Тарас Шевченко көшесі, 8, тұрғын емес үй-жай 11. Тел. 
8-800-080-28-88.

17. «Қарағантүбек» ЖШС (БСН 050540002558) 07.09.2026 жылы 
Ақтау қаласы, 13-шағынауданда, 33/1-ғимарат, 201-кабинет, сағат 
11.00-де серіктестік қатысушыларының кезектен тыс жалпы жина-
лысы өтетіні туралы хабарлайды. 

Күн тәртібінде:  Жер учаскелерін сатуды қарастыру туралы.

21. «АТОКОМ-KZ» ЖШС (БСН 230740020531) өзінің 
«QARVTORMET Corp» ЖШС-не (БСН 231240010618) қосылу 
жолымен қайта ұйымдастырылатыны туралы хабарлайды. Та-
лап-шағымдар хабарландыру жарияланған күннен бастап екі ай 
ішінде мына мекенжай бойынша қабылданады: Астана қаласы, 
Нұра ауданы, Тұран даңғылы, 46/1-ғимараты, 703-кеңсе. Тел.   
+7 778 688 20 02.

22. «QARVTORMET Corp» ЖШС (БСН 231240010618) өзіне 
«АТОКОМ-KZ» ЖШС-нің (БСН 230740020531) қосылуы жолымен 
қайта ұйымдастырылатыны туралы хабарлайды. Талап-шағымдар 
хабарландыру жарияланған күннен бастап екі ай ішінде мына ме-
кенжай бойынша қабылданады: Астана қаласы, Нұра ауданы, Тұран 
даңғылы, 46/1-ғимараты, 705-кеңсе. Тел. +7 778 688 20 02.

23. Осакаров ауданы әкімдігінің «Тазалық» КМК (БСН 
060540007174) жарғылық капиталына мемлекеттің жүз пайыз қаты-
суымен «Тазалық» ЖШС болып қайта құру жолымен өзінің қайта 
ұйымдастырылғаны туралы хабарлайды. Шағымдар хабарландыру 
жарияланған күннен бастап екі ай ішінде мына мекенжай бойынша 
қабылданады: Қарағанды облысы, Осакаров ауданы, Молодежный 
кенті, Иртышская көшесі, 15.

24. «Астана қаласының Жол қозғалысын ұйымдастыру орта-
лығы» ЖШС (БСН 090440020381) өзіне «Астана тұрақ кеңістігі» 
ЖШС-не (БСН 150240018643) қосылуы арқылы қайта ұйымда-
стырылатынын хабарлайды. Талап-шағымдар хабарландыру жа-
рияланған күннен бастап екі ай ішінде мына мекенжай бойынша 
қабылданады: Астана қаласы, Нұра ауданы, Қабанбай батыр көшесі, 
17, 9-қабат, тел. +7 778 007 70 39.

4. 03.02.2026 ж. қайтыс болған Альжанов Галымжан Бахтия-
ровичтің артынан мұралық іс ашылды. Мұрагерлері немесе мұра 
туралы білгісі келгендер болса, нотариус Ғ.А.Шардарбековке 
келулеріңіз керек. Мекенжайы: Қызылорда облысы, Шиелі ау-
даны, Шиелі кенті, Т.Рысқұлов көшесі, №5-ғимарат. Тел. 8 702 
233 44 99.

5. 2026 ж. 5 ақпанда қайтыс болған Умаров Махмут Ниязба-
евичтің артынан мұрагерлік іс ашылды. Мұрагерлер Қызылорда 
қаласы, Мұратбаев көшесі, 18/66 мекенжайында орналасқан но-
тариус Л.С.Суйеубаеваға хабарласуы қажет. Тел. 8 778 000 27 27.

6. 2025 ж. 5 мамырда қайтыс болған Сазанова Джумакульдің 
артынан мұрагерлік іс ашылды. Мұрагерлері Қызылорда қаласы, 
Мұратбаев көшесі,  18/66 мекенжайында орналасқан нотариус 
Л.С.Суйеубаеваға хабарласуы қажет. Тел. 8 778 000 27 27.

7. 13.04.2026 ж. қайтыс болған Ергешев Мирзаханның атынан 
мұра ашылды. Барлық мұрагерлері ҚР, Түркістан облысы, Түр-
кістан қаласы, Тәуке хан даңғылы, 288-ғимарат мекенжайы  
бойынша нотариус Г.Ж.Сүлейменоваға жүгінуі керек, тел.  
+7 702 255 86 92.

25. 2026 жылдың 30 наурызында қайтыс болған Мендгали-
ев Сабыржан Мустафаевичтің артынан Атырау нотариалдық 
аймағының нотариусы Камзагалиева Роза Тлеккабыловнада 
мұралық іс ашылды. Осыған байланысты мұрагерлердің мұраны 
қабылдау үшін төмендегі мекенжайға хабарласулары сұралады: 
Атырау қаласы, Мұса Баймұханов көшесі, 41А үй, тұрғын емес 
бөлме 1б, тел. 8(701) 222 7274.

26. 2026 жылдың 4 шілдесінде қайтыс болған Юлдашев Азиз-
бек Жантураевичтің артынан мұралық іс ашылды. Мұрагерлері 
немесе мұра туралы білгісі келгендер болса, нотариус Сьюбаева 
Карлыгаш Турехановнаға келулеріңіз керек. Мекенжайы: Түр-
кістан облысы, Сайрам ауданы, Ақсу ауылы, Абылайхан 89, тел. 
+7 778 401 1001, +7 (725 31) 20 336.

Газет бетiндегi жарияланым дардың пози циясы мен фактi лерi 
үшiн редакция жауап бермейдi.

Жарнама мен хабарландырулардың маз мұнына жарнама берушi 
жауап ты. Жарнама берушi нiң жiберген қа телiгiне байланысты талап-
тiлектер хабарландыру жарияланған күн нен бастап екi ай мерзiм 
iшiнде қа былданады. 

Газеттi есепке қою туралы №16297-Г куəлiктi 2017 жылғы 12 
қаңтарда Қазақстан Респуб лика сының Ақпарат жəне коммуникация 
министрлiгi берген. 

Газеттiң терiмi мен бет қаттау жұ мыс тары «Заң» Медиа- кор по-
рация» ЖШС компьютерлiк орта лығында жа салды. Алма ты облысы, Iле 
ауданы, Өтеген батыр ауылы, Сейфул лин кө шесi, 2«б», «Принт плюс» 
ЖШС баспаханасында басылып шығарылды. Тел.: факс. 8 (727) 51-78-27, 
8 (727) 51-78-31

СОЊЃЫ ЌОЊЫРАУ(Соңы. Басы өткен № 57 санда)
Ерлан үнсіз қалды. Ал Абылайдың жанарында қу-

аныш та, қорқыныш та жоқ еді. Тек бір ғана ой тұрды. 
«Егер Жанар осы жерде жарақат алса, онда ол үйден өз 
аяғымен қалай шығып кеткен?» 

Келесі күні жауап алу бөлмесінде Нұрлан тағы 
отыр ды. Бұл жолы Абылайдың алдында қағаз да, хатта-
ма да жоқ. Тек бір стақан су.

– Нұрлан.
– Иə…
– Мен сізге бір ғана сұрақ қоямын.
– Тыңдап тұрмын.
– Əйеліңізді жақсы көрдіңіз бе?
Нұрлан бірден: 
– Əрине, – деп жауап берді.
– Онда неге оның жоғалғанын хабарлағаннан кейін 

бірде-бір рет ауруханаға хабарласпадыңыз?
Нұрлан сасып қалды.
– Мен...
– Жедел жəрдемге де телефон шалмадыңыз. Мəй-

ітханаларға да хабарласпадыңыз. Сіз тек полицияға 
келдіңіз.

Бөлмені үнсіздік жайлады. Абылай сабырмен сөзін 
жалғастырды.

– Себебі сіз əйеліңіздің қайда екенін білдіңіз. Солай 
ма? – деп Абылай Нұрланға біраз психологиялық қы-
сым жасап көруге тырысты.

Нұрланның маңдайынан тер бұршақтап кетті.
– Жоқ... 
– Онда неге іздемедіңіз?
– Іздедім!
– Қайдан?
– Көшелерді араладым...
– Қандай көшелерді?
Нұрлан үндемей қалды. Абылай орнынан тұрды.
– Өтірік айту үшін есте сақтау керек. Ал шындықты 

айту үшін, –  деп ол Нұрланға тіке қарады. – Тек еске 
түсіру жеткілікті.

Нұрланның саусақтары үстел үстінде еріксіз діріл-
дей бастады. Абылай Нұрланның іс-қимылын бақылау 
үшін осындай сөздермен біраз сілкіп алғысы келді. 

***
Келесі күні таңғы сағат тоғызда полковник Абылай 

Тергеу басқармасының жиналыс бөлмесіне кірді. Үлкен 
экранға Жанардың соңғы жиырма төрт сағаттағы теле-
фон байланыстары шығарылып тұр екен.

– Медғат келді ме? – деп сұрады Абылай.
– Келдім, əке, – деп Абылайдың ұлы Медғат ноут-

бугін көтеріп ішке кірді. 
Ол IT саласында көп жылдан бері жұмыс істейтін-

діктен, полиция күрделі цифрлық ақпаратты талдағанда 
оған жиі жүгінетін.

– Не анықтадың? – деді Абылай.
– Телефон өшкенге дейінгі соңғы үш сағатты қал-

пына келтірдім, – деп ол экранға қоңыраулар тізімін 
шығарды.

– Қараңыздар, ол 18:54 – анасымен, 19:03 – əп-
кесімен екі минуттай сөйлескен.19:08 – оған белгісіз 
нөмір қоңырау шалған. 21:14 – Нұрлан.

Медғат экранды үлкейтіп көрсетіп:
– Міне, ең қызығы осы. 21:14-те болған қоңыраудың 

ұзақтығы – бес-ақ секунд.
– Кімге соққан? – деді Ерлан.
– Нұрланға.
Абылай үнсіз ойланып қалды: «Бес секунд…»
– Бес секунд сөйлесуге жетпейді, – деді Абылай 

тағы.
Медғат басын изеп:
– Мен де солай ойладым, – деді.
– Демек, – деп Абылай орнынан тұрып тақтаға 

жақындады. – Бұл қоңырау əдейі үзілген.
Ерлан таңырқап қалды.
– Неге адам өзі қоңырау шалып, өзі үзеді?
– Өйткені үлгермейді.
– Немесе?
– Телефон қолынан түсіп кетеді.
– Дұрыс. Немесе біреу қолынан тартып алады.
– Егер Нұрланға қоңырау шалса?...
Кабинетте отырғандардың бəрі үнсіз қалды.
***
Сол күні түстен кейін Нұрлан тағы да жауап алуға 

шақырылды. Кабинетте полковник Абылай мен капи-
тан Ерлан ғана отырды. Үстел үстінде қалың іс папкасы 
жатқанымен, Абылай оны ашпады. Біраз уақыт үнсіз 
отырып, Нұрланға тіке қарады.

– Нұрлан мырза, əйеліңіздің аман-есен табылғанын 
қалайсыз ба?

Нұрлан таңырқай қарап қалды.
– Əрине, қалаймын. Мұндай сұрақты неге қойып 

отырсыз?
– Онда неге бізге көмектеспей жүрсіз?
– Мен көмектесіп жатырмын ғой.
– Жоқ. Сіз шындықтың бəрін айтпай жүрсіз.
Нұрлан қабағын түйіп:
– Мен өтірік айтқан жоқпын, – деді.
Абылай дауысын өзгертпестен сөзін жалғады.
– Сіздің жауабыңызда шындық бар. Бірақ сол шын-

дықтың арасына өтірік араласып кеткен. Мен сіздің 
өтірік айтып отырғаныңызды емес, неден қорқып отыр-
ғаныңызды түсінгім келеді.

Нұрлан үнсіз қалды.
– Қорықпаңыз. Кейде шындықтың өзі адамды 

құтқарады, – деді Абылай сенімділікпен.
Ұзақ үнсіздіктен кейін Нұрлан ауыр күрсініп:
– Иə… өтірік айттым, – деді.
Ерлан орнынан қозғалақтап қойып, бар ынтасымен  

оны тыңдай түсті. Ал Абылай сабыр сақтай отырып, 
оны шындықты айтуға жетелей түсті.

– Əйеліңізбен ұрыстыңыздар ма?
– Иə.
– Қол көтердіңіз бе?
Нұрлан басын төмен түсірді.
– Иə…
– Ұрыстың себебі не болды?
– Жанар… мені енді сүймейтінін айтты.
– Сіз оған бірден сеніп қалдыңыз ба?
– Иə. Біреуді тауып алған шығар деп ойладым.
– Дəлеліңіз болды ма?
– Жоқ, – деп Нұрлан үнсіз қалды. 
Абылай оның жүзіне зер сала қарап отырды.
– Кейде ашуға булыққан адам жүрегіне ауыр тиген 

сөзді ойланбай айтып жібереді. Сіз осыны ескермедіңіз 
бе?

– Жоқ... Ескермедім... Өйткені мен де ашулы едім, 
– деп Нұрлан жанарын еденге қадады. – Ол қатты шар-
шағанын айтты. Таңнан кешке дейін жұмыста жүреді. 
Үйге келсе тағы үйдің тірлігі күтіп тұрады. Балалардың 
сабағы, тамағы, кір-қоңы... Бəрі өз мойнында екенін 
айтты. «Мен де осы отбасы үшін жұмыс істеп жүрмін. 
Бірақ ешқашан демалмаймын. Құрбыларыммен бір 
сағат сыртқа шығуға да рұқсат бермейсің. Дəрігерге 
қаралуға да уақытым жоқ... Сен мені сүймейсің... » деп 
жылады.

– Сіз не дедіңіз?
– Иə, сүймеймін, – дедім... – Сосын ол да осы сөзді 

қайталады. Мен ашуға булығып кеттім. Біреуі бар деп 
ойладым.

– Сосын?
– Ашумен... шапалақпен тартып жібердім.
Кабинет ішін үнсіздік басты.
– Құлады ма?
– Жоқ. Бетін ұстап алды да, ештеңе деместен үйден 

шығып кетті.
– Сағат қанша шамасында?
– Тоғыздар кезі.
– Ұрыс қанша уақытқа созылды?
– Жиырма минуттай.
Абылай іс папкасын ашып, бір парақты алды.
– Ал көршілеріңізге ұрыс жеті минутқа ғана созыл-

ды деп айтыпсыз.
Нұрлан көзін жұмып алып, терең күрсініп:
– Иə..., – деді. 
– Неге?
– Қорықтым.
– Неден?
– Егер Жанарға бірдеңе болып қалса, бəрі мені 

кінəлайды деп ойладым. Балаларыма не деймін деп 
ойладым. 

Абылай біраз үнсіз отырды.
– Нұрлан мырза, сіз бір нəрсені білесіз бе? Тергеуші 

үшін екі күннің өзі емес, – деп ол саусағымен үстелді 
жай ғана тықылдатты. – Екі минуттың өзі қымбат. 

Сосын папкадан телефон байланыстарының көшір-
месін алып шықты да:

– Сағат 21:14-те Жанар сізге қоңырау шалған.
Нұрлан селк ете қалды.
– Неге бұл туралы айтпадыңыз?
Дауысы əрең шықты.
– Қорықтым...
– Телефонды алмадыңыз ба?
– Жоқ...
– Неге?
– Ашуға булығып тұрдым. Əдейі жауап бермедім. 

«Өзі кетсе, өзі қайтып келеді» деп ойладым. 
Абылайдың жанары қатая түсті.
– Сіздің өтірік жауабыңыз біздің екі күнімізді жеп 

қойды.
Кабинет іші тағы да үнсіз қалды.
– Нұрлан мырза, – деді ол тағы. – Сіздің əрбір 

жасыр ған ақпаратыңыз тергеуді кейінге шегерді. Біз 
жоғалтқан əр минут Жанарды іздеуге кетуі керек еді.

Нұрланның иығы салбырап кетті.
– Кешіріңіздер...
Абылай орнынан баяу тұрды.
– Кешірім сұраудың да өз уақыты болады. Ал 

тергеу де ең қымбат нəрсе – уақыт. Өкінішке қарай, 
жоғалған уақыт ешқашан қайтып келмейді.

Абылай үстел үстіндегі телефон байланыстарының 
көшірмесін тағы бір мəрте көзінен өткізді.

– Нұрлан мырза, сіздің өтіріктеріңіздің көбі енді 

əшкереленді. Бірақ бір нəрсе көңіліме қонбай тұр.
– Не нəрсе?
– Əйеліңіз үйден ашуланып шығып кеткеннен кейін 

не істедіңіз?
– Терезеден қарап тұрдым.
– Қай бағытқа кетті?
– Орталық көшеге қарай.
– Соңынан бармадыңыз ба?
Нұрлан үнсіз басын шайқады.
– Жоқ. Ашуы тарқасын деп ойладым.
Абылай папканы жауып қойды.
– Ал оның өміріндегі ең үлкен қателігі де, сіздің ең 

үлкен өкінішіңіз де дəл сол шешім болған сияқты.
***
Келесі күні жол-патрульдік полициядан күтпеген 

хабар келді. Қаладан он бес шақырым жердегі тас жол 
бойында орналасқан жанармай бекетінің бейнебақылау 
камералары қайта қаралып жатқан. Бейнежазбаның са-
пасы төмен болғанымен, бір көрініс криминалистердің 
назарын аударды. Кешкі сағат 21:26. Қара түсті жеңіл 
көлік жоғары жылдамдықпен келіп, кенет тежегіш 
басады. Камера кадрынан жүгіріп шыққан əйелдің 
сұлбасы ғана көрінеді. Келесі сəтте қатты соққы бо-
лады. Əйел бірнеше метр жерге ұшып түседі. Көлік 
бір сəтке тоқтайды. Жүргізуші сыртқа шығып, жерде 
жатқан əйелдің жанына еңкейеді. Бірнеше секундтан 
кейін жан-жағына алақтай қарап, əйелді көліктің артқы 
орындығына көтеріп салады. Содан кейін көлік қаладан 
сыртқа қарай жүйтки жөнеледі.

Жедел-тергеу тобы бейнежазбаны бірнеше рет қай-
талап көрді. Кабинет іші  тағы үнсіз. Бірінші болып 
капитан Ерлан тіл қатты.

– Демек... Жанарды Нұрлан өлтірмеген...
Абылай экраннан көзін алмастан жауап берді.
– Əзірге ондай қорытынды жасауға болмайды.
– Бірақ оны көлік қақты ғой.
– Иə.
– Онда бəрі түсінікті емес пе?
Абылай басын шайқады.
– Жоқ, капитан.
– Неге?
– Себебі жүргізуші жедел жəрдем шақырмаған, – 

деп ол бейнежазбаны тоқтатты. 
Экранда əйелдің жанында еңкейіп тұрған жүр-

гізушінің бұлдыр бейнесі қатып қалды.
– Ол қорыққан, – деп Абылай сөзін жалғады. – 

Сондықтан... Сондықтан əйелді ауруханаға жеткізудің 
орнына, ешкім көрмейді деп ойлап, қала сыртындағы 
ағаш арасындағы ескі жолдың жиегіне апарып тастап 
кеткен.

Кабинеттегі əр адамның өңі өзгеріп кетті.
– Сонда?
Абылай сөзін жалғастырды:
– Егер ол сол жерде бірден «103»-ке хабарласқанда, 

оқиға мүлде басқаша аяқталуы мүмкін еді.
Ол үстел үстіндегі қаламын қолына алды.
– Бұл іс бізге бір нəрсені үйретті. Ашудың бір ғана 

сəті бір отбасын ойрандады. Ал қорқыныштың бір ғана 
сəті сол қателікті орны толмас қайғыға айналдырды. 

***
Нұрланға Жанардың денесінің қала сыртындағы 

жол жиегінен табылғаны туралы хабар жеткенде, тө-
бесінен жай түскендей болды. Көзіне жас үйіріліп, 
тізерлей отыра кетті. Екі алақанымен бетін басып, ұзақ 
үнсіз қалды.

– Жанар... Кешір мені, – деген сөз ғана ернінен əрең 
шықты.

Сол сəтте оның жан дүниесін өкініш өртеп бара 
жатты. «Сол түні соңынан барып, тоқтатсам ғой... 
Соңғы қоңырауына жауап берсем ғой... Ашуыма ерік 
бермегенде ғой...» деген ойлар жүрегін тілгілеп, өзегін 
өкінішке толтырды. Бірақ уақытты кері қайтару мүмкін 
емес еді.

***
Жүргізуші үш күннен кейін ұсталды. Оның аты – 

Қанат Есімов екен. Жасы қырық бірде. Екі баланың 
əкесі. Жеке құрылыс компаниясында жүргізуші бо-
лып жұмыс істейді. Жауап алу бөлмесіне кіргеннен-ақ 
оның өңінен ұйқы көрмегені байқалды. Көзі шүңірейіп 
кеткен. Сақалы өсіп, жүзі бозарып тұр. Абылай оның 
қарсы алдына жай ғана отырып:

– Қанат мырза, мен сізден жалғыз ғана нəрсе сұрай-

мын. Сол түні не болды?
Қанат үнсіз қалды. Абылай үстел үстіне бейнебақы-

лау камерасынан алынған суретті қойды.
– Бұл сіздің көлігіңіз ғой?
Қанат басын изеп – иə, – деді.
– Ал мынау – Жанар.
Қанаттың екі иығы дір ете қалды.
– Мен... əдейі соққан жоқпын!
– Оны ешкім айтып отырған жоқ.
– Ол аяқ астынан жүгіріп шықты... Мен көрмей қал-

дым, – деп дауысы дірілдеп кетті.
– Мен тежегішті бастым. Бірақ үлгермедім...
– Сосын не істедіңіз?
– Көліктен түстім.
– Тірі ме еді?
Қанат көз жасын сүртіп жіберді.
– Білмеймін. Ес-түссіз жатқан.
– Сонда неге жедел жəрдем шақырмадыңыз?
Қанат екі қолымен бетін басып:
– Қорықтым, – деді дірілдеп.
– Неден?
– Бұрын бір жол апатына кінəлі болып, жүргізуші 

куəлігімнен айырылғанмын. Осы жолы сотталамын деп 
ойладым.

– Сосын?
– Оны көлікке отырғызып, қала сыртындағы ағаш 

арасындағы ескі жолға апарып тастадым...
– Неге дəл сол жерге?
– Ешкім көрмейді деп ойладым...
Абылай ауыр күрсініп:
– Қанат мырза, – деді. Ол бір сəт үнсіз қалды. – Сол 

түні сіз полициядан емес, – деп дауысы бұрынғыдан да 
бəсең шықты. — ... өз арыңыздан қашыпсыз.

Қанат еңкілдеп жылап жіберді. 
***
Сот-медициналық сараптаманың соңғы қоры-

тындысы істегі барлық күдікті сейілтті. Жанар үйден 
шыққан кезде тірі болған. Нұрланның шапалағынан 
алған жарақаты өміріне қауіп төндірмеген. Ал өлімге 
себеп болған ауыр жарақаттар жол-көлік оқиғасы кезін-
де алынған.

Сарапшылардың қорытындысы тағы бір ащы шын-
дықты көрсетті. Егер сол сəтте дереу жедел жəрдем 
шақырылғанда, Жанардың аман қалу мүмкіндігі өте 
жоғары болған.

Капитан Ерлан үнсіз ғана қағазды жауып қойды.
– Сонда бұл қайғылы оқиғаға кім кінəлі?
Абылай терезе алдына барып тоқтады. Жаңбыр 

жаңа ғана басылған. Күн сəулесі бұлт арасынан сығалай 
бастаған.

– Заң əр адамның жауапкершілігін өз орнына қоя-
ды, капитан. Нұрлан əйеліне қол көтерді, шындықты 
жасыр ды. Қанат жол-көлік оқиғасын жасап, зардап 
шеккен адамды тағдырдың тəлкегіне жалғыз тастап 
кетті. Екеуі де өз қорқынышының құрбаны болды.

Ерлан үнсіз басын изеді.
***
Абылай кезекті іссапардан үйіне оралды. Есіктен 

кіргенде Айша күлімдеп қарсы алды. Қызы Еркеназ 
кітап оқып отыр екен. Ұлы Қасым университеттен жаңа 
келіпті. Медғат та бүгін үйде екен. Абылай бір сəт үнсіз 
тұрып қалды. Осы қарапайым ғана көріністің өзі оған 
үлкен бақыт болып көрінді.

Айша оның ойын сезгендей:
– Не болды? – деп жымиды.
Абылай басын шайқады.
– Ештеңе...
Аз ғана үнсіздіктен кейін сөзін жалғастырды.
– Тек бір нəрсені тағы түсіндім.
– Нені?
– Отбасын бір күнде құру мүмкін емес.
– Ал бір сəттік ашумен, – деп ол балаларына қарап 

қойды, –  ... өмір бойы жинаған бақытыңнан айырылып 
қалуың мүмкін екен.

***
Тіршілік өз арнасымен жалғасып жатты. Ал пол-

ковник Абылай Қайсенов қылмыстың ізі міндетті түрде 
табылатынын жақсы білетін. Бірақ кейбір өкініштің ізі 
ешқашан өшпейді.

Аспан шайдай ашық. Таңғы самал өзен бетін ай-
малап, мөлдір судың бетіне күміс толқындар түсіріп 
тұр. Қалың тоғайдың арасынан құстардың саналуан үні 
естіледі. 

Абылай мұндай сəттерді ерекше жақсы көретін. 
Қолы қалт еткенде қармағын алып, отбасымен табиғат 
аясына шығуды əдетке айналдырған.

Өзен жағасында қармағын үнсіз суға тастап отыр. 
Жанында жұбайы Айша самаурынның буы бұрқыраған 
шайын дайындап жүр. Еркеназ гүл теріп, өзен жағасын-
дағы көбелектерді қуалап кеткен. Қасым əкесіне жем 
əзірлесе, Медғат ұстаған балықтарды суретке түсіріп, 
əзілдеп қояды.

Абылай жан-жағына көз жүгіртті. Осындай ты-
ныштықтың қадірін оның мамандығындағы адамнан 
артық түсінетін жан кемде-кем еді. 

Дəл сол кезде қалтасындағы ұялы телефоны безіл-
дей жөнелді.

Абылай үнсіз ғана көкжиекке көз тастады. Табиғат-
тың тыныштығына бөленіп отырған көңіл-күйі əп-сəтте 
кəсіби сергектікке ауысты. Ол телефонын жай ғана 
қалтасына салды.

Жұбайы оның жүзіне қарап-ақ бəрін түсінді.
– Тағы ма?
Абылай үнсіз басын изеді. Айша жай ғана жымиды.
– Бара бер. Біз күтеміз.
– Жақсы. Рақмет...
– Жолың болсын!
Өмір өз ағысымен жалғасып жатты. Бір іс аяқталға-

нымен,  полковник Абылай Қайсенов үшін əділет жо-
лындағы күрес ешқашан аяқталмайды.

Ғайша Мұқаш

ШЫТЫРМАН

БАЙЌАУЃА!

